
Lou XVlle Festenau déu
Tambourin de Z'Ais

se debanarali5, 6e7
d'abriéu souto I'aflat de
l'assouciacioun Li Venturié.

(p- 3)
Despartido

Brunoun Eyrier

Lou Mestre d'obro

dou Felibrige s'en vali,

aprés uno vido counsacrado
a la defénso de la lengo.
(p-8e9)

Cansoun

Des cansoun
per la ninoio

Escricho pér Charles Galtier,
cantado per Ives Rebufat que
n'a fa la musico éuriginalo,
agueéli cansoun soun
recampado sus un nouveu
disque.

(p- 7)

IStOri

La descuberto dis
Isclo dou Pacifi

L'Amirau Jorge Martin nous
conto aquelo espedicioun.

(p- 13)

Pinturo

Jan Brun,
pintre de marino

Es un artisto pintre marsihés,
passiouna peér li bateu mai
tamben pér li paisage de
Prouvénco. Espauso béen
segur sis obro, mai beilejo
tambén soun oustau

L - . . , d'edicioun a Marsiho.
Touti li mes, lou journau de la Prouvenco d'aro (p. 16)

Editouriau

Un councours
per li proufessour dis escolo
crea, mai pas aplica

Lou 3 de janvié fugue crea lou councous especiau peér li lengo regiounalo
de proufessour d’escolo, pér li seissoun bilengo en lengo minourisado.
Dous arrestat e un decréet an pareigu au Journau Ouficiau déu 5 de janvié
2002, mai lou noumbre de poste es pas encaro couneigu maugrat la
demando di candidat, e aco dins téuti li academi di pais d’'O.
Li candidat se soun iscri au councours mai an pas agu de responso per la
dato déu passage de I'eisamen.
Dins nosto cous, aveén uno escoulano que s’es iscricho pér participa au
recrutamen. A depausa un doursié e espero la counvidacioun. Vou faire
lou proufessour dis escolo dins I'Educacioun naciounalo pér ensigna lou
prouvencau. A souna lou reitourat e ié fugué counfierma que lou coun-
cours eisistavo pas. Quouro parlé déu decret pareigu au JO, ié fugue
respoundu qu’éron pas au courreént, qu’'aco ero pas verai.... Segur que lis
founciounari déu reitourat soun pas proun moutiva pér li lengo minouritari.
Lou Ministére a tambén publica la tiero dis academi e di despartamen
ounte li councours esterne e interne podon éstre ourganisa.
Peér la lengo d’O, li souletis académi soun Ais-Marsiho, Bourdéus,
Clarmount-Ferrand, Grenoble, Limoge, Mountpelié, Nigo e Toulouso.
L'arrestat a pareigu mai coume i'a pas d’6ubligacioun, pér lis acadéemi,
d’ourganisa lou councours, lou volon dounc pas faire.
L'academi de Grenoble ague un soulet candidat, co que se dis, e alor es
pas poussible. Dins I'académi de z-Ais-Marsiho, es lou reitour que lou vou
pas faire : avén quatre candidat iscri, que n’en fai partido nosto escoulano.
Dins I'académi de Nigo, fugue di que lou councous dependié de la deman-
do e di besoun. Pér lou moumen, rén es previst.
Dins I'académi de Clarmount-Ferrand, se dis que li besoun soun cubert :
ges de councours pér I'annado. Es soulamen poussible de prendre la
lengo coume oupcioun a I'ourau déu councours abituau di proufessour
d’escolo.
L'academi de Limoge ourganisara un councours meme se soun que dous
candidat a se presenta. Lis academi de Bourdeus, Toulouso e Mount-
Pelié prepararan un councours, mai lou noumbre di candidat es pas cou-
neigu. La poulitico déu gouver es dounc de crea de councours que degun
se ié pou presenta. Aco agrado bén is acadéemi.

Tricio Dupuy

Avans lis eleicioun,
que de nou ?

Lis an passon e aven toujour ges de novo de la Charto Euroupenco
di lengo minouritari. Vous ai agu di lou gaire d’espér que falié agué, lou gaire
de fisango subre-tout dins li proumesso e li bélli paraulo. Vous estounarié se
vous disiéu, vuei, que sian pas mai avanca?

D’efét se lou gouver signé aquelo charto pér agué I'er de quicon is
iue déu mounde e pér pousqué countunia douna fieramen de leicoun is autri
pais, aro, se gardo bén de la ratifica. A d’escuso, me dirés, es lou President
que fague d’'empache au cambiamen de la Coustitucioun. Bello escampo per
ren faire, pér s’escoundre darrié de resoun fausso. Eto, lou Presidént digue
pas que refusavo lou cambiamen (emai lou vouguesse, lou poudrié pas)
digué soulamen que n’en voulié pas prene l'iniciativo. E alor, quau empacho
lou beu mounde déu Parlamen de la prene l'iniciativo? An la majourita, ié
sarié eisa de faire quicon, au mens d’assaja. Mai soun trop countent d’agué
li mejan de rén faire en se dounant bono counsciénci!

Co que sabén tambeén, es que la Franco retarde tant que pousque la
neissénco de la Charto di dre foundamentau que sara mai pouderouso
qu’aquelo di lengo regiounalo, bord que vén noun pas déu Parlamen
Euroupen mai de la Coumunauta Euroupenco. Dins li dre foundamentau,
segur que téuti li pais d’Europo éron coutrio pér metre lou dre di lengo. I'aguée
que la Francgo a faire la rebroussiéro.

E piéi avengue I'afaire corse. Que bonur pér d'unis esfoulissa que se
poudien enfin moustra souto soun bon jour: se poudien metre a I'ounour déu
mounde en aparant la justico, I'egalita, la Republico! E de faire d’estampéu!
Quau vous a pas di que i'a forco Republico en Europo que respéton si lengo
e ié dounon li poudé necite pér viéure. Diren que nosti vesin li mai proche,
I'ltali, que soun Parlamen veén de vouta la léi tant esperado que recouneis li
diferénti lengo déu pais (emai i'ague quauqui proublémo sus la tiero di lengo
recouneigudo). E piéi, perqué li Republico farien pas ¢o que fan li reiaume?
S’es esvanido I'Espagno quand douné I'autounoumio i Catalan, Basque e
autri Galician? S’es espetado la Grando-Bretagno quand doune 'autou-
noumio a I'Escosso? Fau créire que la Republico franceso es bén fragilo se
ten rén que dins soun article Il déu francés lengo unico...

D’aquéu téms nosti gouvernant s’espoumpisson de boni paraulo
dins si viage a I'estrangié: ié dison coume fau faire per sauva la diversita len-
guistico. Douna de leicoun, sian fort, mai douna I'eisemple...

Nous résto d’espera dins lis eleicioun. Saupre se n’en sourtira qui-
con de bon pér nosti lengo? Sian talamen afach i cambiamen de gouvér que
cambion ren!...

Peireto Berengier

—y

- HOu ! Se toco pas an-aco !

Ails-de-Prouvenco
Festenau dou Tambourin

17 en

“FESTAMB”
5,6e7dabriéu

Aubado — Councert
Baléti — Passo-carriero

250 tambourinaire
saran acampa a-z-
Ais de Prouvencgo
dins I'encastre dou
17en festenau dou
Tambourin.

Despiei 1986, lou Festenau
a per amiro essencialo la
proumoucioun culturalo de
sis istrumen. La renoumado
dou festenau es soun espe-
rit de rescontre de musician,
creatour d’istrumen, proufes-
sour, coumpousitour, edi-
tour, ensignaire, amatour e
espetatour, a I'entour d’uno
passioun coumuno, la musi-
co, lou tambourin e Prou-
vénco. Lou grand succeés dis
annado passado a encoura-
ja lis ourganisaire de counvi-
da, d’annado en annado,
d’autris istrumen identitari.
Aquelo annado es la tradi-
cioun de Seéto que sara a
I'ounour emé li Mourre de
Pouarc.

Un councert eicepciounau
“Deux regards" metra en evi-

Tambourin e Tambourin en
Coumpagnié presentaran
emé trio aquelo counceip-
cioun istrumentalo diametra-
lamen 6upousado; es un
rescontre de pas manca lou
divendre 5 d’abriéu, a 9 ouro
de véspre dins la salo di
Festo de Meirargo.

Prougramo
Divendre 5 d’abriéu :

Councert “Deux regards®,
I’Académi déu Tambourin e
Tambourin en Coumpagnié
a 9 ouro de véspre dins la
salo di Fésto de Meirargo.

Dissate 6 d’abriéu :

Animacioun dins la vilo a
parti de 11 ouro : aubado
publico sus lou marcat.

- de 3 ouro a 5 ouro de tan-
tost : baléti “Festambal“ en
aut déu Cous Mirabeau,
anima per I'Escapado.

-de 3 ouro30a5ouro:*“
Résonances pér carriero”
emé Le Condor d'Arle
(Placo Jeanne d’Arc); Osco
(Plago de Verdun); Group
Sant Aloi dou Lougis Nou (
Plago de I'Universita); Tam-
bourin en Coumpagnié déu
Var (Plago Richelme); Lei
Mourre de Pouarc de Séto

musicau de Rousset (Plago
d’Albertas).

- 5 ouro 30 : Cous Mirabeau,
passo-carriero, touti ensen.

- 6 ouro : Espaci de 'ancian
casino : aperetiéu emé li

Coteaux d’Aix.

- 9 ouro de véspre: Pasi-
no, avengudo de I'Europo,
espetacle emé lou balet
Zéphir e soun ourqueéstro.

”9 Festival du Tambourin 2.
m EH PROVENCE

Dimenche 7 d’abriéu :

Recampamen di tambouri-
naire e repeticioun, Plago
Jeanne d’'Arc, Plagco Sant
Jan de Malto, Font di Tres
Canoun (cous Mirabeau),
Plago Sant Ounourat, Placo
des tres Oume.

- 10 ouro 45 : Benedicioun di
Tambourin, Plago Forbin,
parvis de la capello dis
Oblat. Aubado emé li Mourre
de Pouarc.

- 11 ouro : recampamen
inter-regiounau di tambouri-
naire, cous Mirabeau, que
jougaran téuti ensen.

- 11 ouro 45 : Hotel de Cau-
mont, carriero Jousé Cabas-
sol, receipcioun peér lou
municipe.

- Miejour : Repas

- 3 ouro de tantost : Pasino,
avengudo de [I'Europo,
Forum doéu tambourin. Salo
d’espetacle : councert non-
stop. Mail dis Art : estand
de lahutié d’istrumen tradi-
ciounau , edicioun de musi-
co per tambourin, CD, publi-
cacioun diverso.

Entre-signe

e reservacioun :
Assouciacioun Li Venturié, 8
bis avengudo Jules-Ferry,
13100 Ais-de-Prouvenco.
Tel: 04 42 26 23 41. Fax: 04

ta.

dénci uno visto diferénto de

listrumen. 'Académi déu  (Ancian Vendome); espaci

42 27 52 89.

Lou desen Councours
di Jouine de Prouvenco

Un councours pér afeciouna li jouvent au prouvengau o au nicard déumaci la crea-
cioun ouralo en proso o en musico.

Se comton a milié li jouine Prouvengau aprenent lou prouvencau o lou nicard siegue
a I'escolo o dins uno assouciacioun culturalo. Pér lis encouraja, la Regioun Prouveéen-
¢o-Aup-Costo d'Azur a crea un councours en 1992. Piei, i'a quauquis annado I'a fisa
a I'Unioun Prouvengalo. Lou desen Councours di Jouine de Prouvéncgo prepauso dos
meno de participacioun : siegue escriéure e enregistra un téste en prouvengau o en
nigcard, siegue, toujour en lengo nostro, coumpausa uno cansoun (paraulo e musico)
e l'interpreta, o soulamen interpreta uno cansoun.

- Dins la categourio “ Teste ", |i councurrént dévon manda uno casseto audio. Uno
desparticioun es facho segound I'age : “ pichoun ”, “ grandet ”, “ jouvént ”. Cadun dis
escaloun d’age es parteja entre lis enregistramen |nd|V|duau e couleitiéu.

La categourio “ Teste ” es duberto i jouine sachent lou prouvencau o lou nigard qu’'an
de 5420 an.

- Quant au councours de coumpousicioun e d'interpretacioun de cansoun en
prouvencau o en nicard, touto liberta d’estile es dounado i councurrént (rap, reggae,
rock, tradiciounau...), que podon se presenta soulet o en group. La coumpousicioun
aura de coumprendre paraulo e musico. Aquéli qu'interpretaran soulamen de can-
soun en prouvencgau o en nigard saran classa a despart. Lis interpréte an d’agué 15 e
25 an coumpreés.

Forco lot recoumpensaran li laureat : cadeno hi-fi, musiquejaire pourtadou, disque,
libre, babiolo (...), de mai, pér li councurrént de la categourio cansoun, i'aura de
douno de materiau toucant la musico.

La prouclamacioun di joio se debanara dins I'encastre de la Fésto di Jouine de
Prouvénco que se capitara aquest an a I'Escarea (L'Escaréene), procho de Nigo, lou
dissate 11 de mai. Aquest jour de fésto sara aviva pér li laureat déu councours de
cansoun, que saran esta audiciouna per la jurado, lou meme jour de matin.

Li candidat se devon faire marca au plus leu e manda sa casseto audiou o sa can-
soun avans lou 13 d’abriéu de 2002, a Prouvénco-Présso.

Lou reglamen es dispounible, tambén enco de Prouvéncgo-Presso, 14, avengudo cou -
mandant Dumont, 05000 Gap (Tel: 04.92.56.11.84)

Councours literari

Prouvenco - Terro d’'oc
- 7

Pais vares
L’assouciacioun Provenca Terra d’oc-IEO-Var engimbro un
councours literari pér I'autouno.
Sessioun A, Premi Raynouard de la nouvello.
Sessioun B : Premi A. Pelhon de la pouésio.
Toulti li téste dévon éstre escri en lengo d’O, téuti li grafio soun
ameso se presenton un caratére d’unita e de respét de la lengo.
Li teste manda a la jurado dévon éstre inedi.
Peér la Sessioun A, la chausido di témo es liéuro. Déu éstre
picado au fourmat A4, d'un soulet coustat e pas despassa 5
pajo.
Peér la sessioun B lou témo es “L’éurd, uno nouvello mounedo
pér I'Europo“. Picado déu pas despassa 40 vers.
Chasque participant pou manda qu’un soulet teste dins chasco
categourio, mai en dous eisemplari. Lis obro dévon éstre anou-
nimo.
Uno orvo barrado déu estre jouncho emé dedins li noum, pichot
noum, adreisso de I'autour e lou titre de I'obro.
Lou tout deu éstre manda avans lou 31 d’avoust 2002 a
I'adreisso :
Reinat Toscano — La Rouguiére — 83143 Le Val (sessioun A)
Jan-Glaude Babois — Placo dis Infer — 83790 Pignans (sessioun
B)
Adreisso Email : toscano.reinat@libertysurf.fr
Li prémi saran de libre, de diciounari e de gramatico.
Un premi especiau de la jurado poudra éstre baia pér uno obro
particulieramen Ouriginalo.
Li gagnant saran enfourma persounalamen dou lioc e de la dato
de la remesso di prémi. Li téste saran pas retourna is autour e
poudran estre publica pér I'assouciacioun.

Printems Prouvencau
Sant-Chamas

DOu 8 au 24 de mars 2002.
Témo 2002 “ De la mountagno ala mar ”.

Divéndre 8 de mars.

- 18 ouro 30: Oufice dou Tourisme, envernissage de
I'Espousicioun pér segne Robert Durand - Prouvéncgo
Nostro 2.

Dimenche 10 de mars.

- 10 ouro : Oustau de la Coumuno, meso en plago déu dra-
péu prouvencgau, touto la journado espousicioun sus “ li
mestié d’'autre ttms ” marcat prouvengau.

Dimars 12 de mars.

- 10 ouro : Plago de la Coumuno : Ataié de cousino anima
pér “ Lei gént déu Baou ". Receto de Auto e Basso Prou-
venco.

Dissate 16 de mars.

- 11 ouro 30 : Plago de la Coumuno, Councoursd d'aioli.

Dimenche 17 de mars.

- 10 ouro 45 : Messo en lengo nostro emé la participacioun
de la Couralo Prouvencalo d’Istre.

- 11 ouro 30 : Aculido & la Coumuno.

- 13 outo : Salo poulivalénto, Plago déu Port - Grand aioli
prouvencau.

A la salo municipalo : 3 Letro de Moun Moulin.

Dimars 19 de mars.

- 18 ouro 30 : Coumuno, charradisso pér M. Albrty Bouis-
son - Lis estrumen de Musico de Prouvenco. Leituro du
conte “ De la mountagno a la mar .

Dijou 21 de mars.

- 14 ouro : Plago déu Port, danso e cant prouvengau per lis
enfant de I'escolo meirenalo Elsa Triolet e dou CM2 de
I'escolo primari Joliot Curie e de residént dis Alcide;

Divéndre 22 de mars.

- 18 ouro 30 : Salo municipalo - Grand Loto : de la Mounta-
gno a la Mar.

Dissate 23 de mars.

- Sus lou Marcat “ Quichan I'anchoio ".

A I'escolo meirenalo Elsa Triolet espousicioun “ La faune des

bords de rivieres ".

Decouracioun di veirino sus lou témo impausa.

La Talvera

En 1979, Daniel Lodo,
eitnoulogue de mestié e
autour d’un mouloun de
libre, foundé I'assoucia-
cioun La Talvera que se
devinavo mai que mai un
group de musician éucitan.
Plus tard douné voio i
Fabul6s Trobadors, mai en
1989 tourneé reviéuda la
Talvera.

Rescountré piei Celino
Ricard, musiciano d’'eléi e

afougado de lengo nostro.
Vuei, la Talvera es d’en
proumié un centre de recer-
co e de ressourgo sus la
culturo o6ucitano e li culturo
déu mounde (Bresil, Pour-
tugau, Maro,...). Tenon de
counferénci, van dins lis
escolo e publicon, regulié,
de libre e de casseto. Soun
travai es de couleitage de
la culturo regiounalo e de la
tradicioun ouralo, que la

Talvera n’es vuei especia-
listo. Soun seéti es a Cordo,
aquéu poulit vilajot tarnés.
La Talvero resto
pamens un group de musi-
ciaun especialisa dins li
musico ddu nord... de Tou-
louso (Tarn, Tarn e Garou-
no, Aveiroun). Sis estrumen
soun tradiciounau (cabro o
cornomuso de la Mounta-
gno Negro e doéu Sidobre,
fifre, acourdeoun diacrouni,

Escolo de Font-Segugno

Tiero dis ativeta :
- Touti li dimars e divendre cours de lengo emé messiés
Tillard e Courbet e, emé Jan-Bernat Plantevin touti li darnié
dimars déu mes.
- Lou dimécre repeticioun de la couralo .
- Lou divendre repeticioun de cant e de tiatre pér lis enfant
emé dono Bernadeto Juillan.
- Crounico en prouvengau dins lou buletin municipau téuti li
mes.
- Charradisso en prouvencau , a la radio d’Avignoun li
dimécre e dissate.

- Lou divéendre 22 de mars vihado prouvencalo a la salo de
L’arbousiero emé de musico , cant, pouémo e tiatre, acabado
emé lis auriheto.

- Lou divéndre 26 d'abriéu , 8 ouro e miejo, salo de L'Arbou-
siero, Recitau de cant pér Jan-Bernat Plantevin e sa chourmo
de musician - Intrado 8 éuro.

- Lou dissate 11 de Mai, escourregudo dis escoulan e dis ami
de I'escolo: parténgo & 7 ouro pér Entrevau en car. Vesito de
la vilo e repas.

Lou tantost despart emé lou pichot trin di pigno pér Sant
Andriéu dis Aup piéi retour en car.

Lou tout pér 45 éurd per persouno . Se faire marcant-léu
proche messiés Tillard 04-90-22-43-42 o Courbet 04-90-22-
02-76 o B. Juillian 04-90-22-23-49. Manda 10 éuoo d’acomte
a l'iscripcioun.

- Lou 8 de jun : repas de fin di cours.

- Lou 6 de Juliet grand councous de ditado prouvencalo.

- Li 6 e 7 de juliet, espousicioun, salo di penitént blanc dins
I'encastre dou festenau prouvencau de Castéu-nou.

- Li 7 e 8 de setéembre I'Universita d’estiéu de L’escolo, au
pargue de La Capello : Counferénci em’ un espetacle. Li dous
jour se poudra manja en se fasént marca.

D’un autre las , I'escolo es entrin de s’atravali a la counfe-
cioun d’un librioun emé d’anciani carto poustalo de noste vila-

ge.

“ Sanflorada

graile, percussioun, etc.).

De nouveu soun arriba:
Tierri e Fabrici Roger,
coumpousitour, adoubaire
e cantaire. La bailesso n'es
la Celino que canto de
longo e jogo dou graile e
dou flahut. Cansoun tradi-
ciounalo mai peréu coum-
pousicioun éuriginalo déu
Daniel Lodo.

La Talvera, un di meiour
group de vuei.

P.B.

Poudés coumanda si
disque: Faguem ribota,
Pampaligossa, Turlutu,
Dancadas, Canc¢ons del
Silenci e Farres o re fa, a:

Cordae / LaTalvera, BP
40, 81170 Cordes.

per deman”

Vaqui uno equipo de cantaire que venon de sourti un CD de 14 cansoun en lengo d'oc,
interpretado per : Véronique Barrié, Francoise Chazaly, William Recouly, Philippe Via-

lard e Xavier Hoiret

Es un flourilege de cansoun poupulari , cansoun anciano abihado de nou, sa meloudio a
lou poude de pousque passa au traves dis age. Un pau d’en pertout en Franco e tambén
en Europo es en trin de se desvouloupa un mouvamen de recerco e de creacioun a
I'entour di cansoun e musico tradiciounalo, es uno vertadiero meso en valour d’'un mai que
riche founs musicau, graci a-n-un mouloun de mejan e aport nouveu. Es dins aquqgelo
perspeitivo que ven d’espeli aquéu Flourilege, fourcadamen incoumplet, mai trouvan aqui
tambeén: L’Aiga de rocha, La Barca blanca, la Coquinodta, Lo Boiér, Quand lo merle, Se
canta que cante, Lo Planh de Lison, Catigot de borréias, Bela quand tornaras, La Valenti -
non, Béla Sant-Joan, A la Verge de la montanha, La Béstia, Térra d’Aubrac;

Nous autre, gent déu pais d’Oc sian privilegia, nosto lengo es estado meravihousamen
ilustrado per li Troubadour, éli qu'an ispira touto la literaturo europenco au trelus de I'Age
Mejan. La cansoun “ Se canto ” atribuido a Gaston Fébus comte de Foix es devengu a
I'ouro d’'aro I'inne ducitan. Agquelo assoucicioun a tengu a faire fisango a n-uno nouvello
generacioun d’autour, de coumpousitour e d'interprete, per ajuda a faire prendre councien-

ce is oucitan de soun identita culturalo.

Pér coumanda aquéu béeu CD sufis d’escrieure a : PPL, 26 rue Vernadat — 92350 Le-
Plessis Robinson. Tel: 06.87.77.11.93 ou 01.46.30.30.05. au prés unitari de 15,09 éuro

apoundre 1,75 éuro pér lou mandadis

Escrituro 2002

Mercat déu libre a Mountoliéu

La desenco edicioun d’Escrituro, rescontre

di libre e de I'escrich en lengo d’oc se

debanara lou dimenche 14 d’abriéu dins

lou vilage déu libre de Mountoliéu (Audo).
Prougramo déu 14 d'abriéu

- 8 ouro 30 — istalacioun.

- 10 ouro — duberturo déu marcat di libre e

de la lengo d'Oc.

- 11 ouro — counferénci.

- a miejour, poudrés manja sus li taulo.

- touto la journado, musico per carriero.

- 15 & 18 ouro - conte e cansoun.

- 18 ouro : got de vin de I'amista emé tasto

de vin de Carbadés.

Se faire marca autant leu : IEO-Aude — BP

— 105 - 11022 Carcassouno cedex —

ostal.sirventes@wanadoo.fr en mandant

voste noum e vosto adreisso.

Marsiho

La counmemoracioun de la mort de
Frderi Mistral se debanara au Planestéu
Longchamp lou dissate 23 de mars a
partir de 14 ouro, toujour souto I'empen-
to de I'Escolo de la Mar e la participa-
cioun de I'associacioun di Catalan de
Marsiho. Rendes-vous en coustume en
bas dis escalié déu palais Longchamp.

Lou Cercle Catala de Marsiho renouvel-
lon I'esperianci, que I'an passa fugué
uno bello retissido, de la Fésto déu Libre
e de la Roso, dins I'encastre de la Cité
des Associacitions. La Fésto aquesto
annado se debanara li 19 e 20 d’abriéu.
Pér participa a 'acamp d’ourganisacioun
: Segne Francesc panyella i Farreras —
89 rue Jean de Bernardy — 13001 Mar-
seille — 04 91 62 16 32

L'Escandihado de Malo-Mort-dou-Coumtat

L’Acamp generau de
'Escandihado s’es tengu en
presénci de 126 persouno,
eron escusa, retengu d’autro
part, li Majourau Jan-Marc
Courbet, Carle Roure, Pau
Gard, Segne Gislan Roux
Conse de Malo-Mort, e tren-
to nou membre.

Apres li gramaci pourgi tant i
presént, qu’'a n'aqueli que
nous an pourgi soun ajudo
au long de I'an, es rapela lou
souveni de li que nous an
quita dins I’an, Madaleno
Jacques, Iveto Auffant, Mar-
ceu Fougere, a si famiho
adoulenti es adreissa de
coumplancho amistadouso.
Lou raport mourau ramento
I'acioun menado dins I'anna-
do, sénso brut, e dins I'amis-
ta couralo, pér manteni la
lengo emé d’ouro de Prou-
vencau, d’enregistramen de
queisseto per li qu’an perdu
la visto, de rescontre, de
charradisso, de sourtido tant
a ped gu’en carri pér espan-
di la couneissénco doéu ter-
raire nostre, que dins la
Vau-Cluso i'a forgo causo a
veire.

La journado la mai marcan-
to, segur, es la déu centena-
ri de la despartido d’en Félis
Gras, capoulié Malomour-
ten. La presenci déu Capou-
lié, de majourau, di reire-
felen de I'escrivan pouéto an
enaussa soun souveni, tant
per la dicho déu Capoulié
davans lou cros de la famiho
Gras, que péer lou couloqui
tengu dins lou tanstost a la
salo di fésto emé la partici-
pacioun déu Majourau
Roure e de Danié Pleindoux.
Lou raport d'ativeta douno
lou resumit di manifesta-
cioun diverso : charradisso,

“La Muraio de la Pésto” péer
Jan Marc Azorin, “Li bastis-
séire de catedralo” pér Enri
Aubert, “La presénci dou
passat a Perno-Li-Font” emé
soun Conse Peéire Gabert,
“Lou Rose dis Aup a la
Camargo” pér Brunoun Flo-
quet, e “Lou Camin de Sant
Jaque de Coumpoustello”,
pér Louvis Conduche, téutis
aquéli presentacioun an
recampa forgo ausidou, que
si picamen de man an fa
provo de soun apreciacioun.
Noumbrdéusis escourregudo
(uno per mes) tant dins la
Vau-Cluso que dins la Drou-

mo o lou Gard, que i'a for¢o
descuberto a faire.

De sourtido en carri peréu
an permes de couneisse lou
Jardin dis auceu a Uppie,
Aigo-Morto e si barri, Nava-
celo e soun cieri, Mounteli-
mar, soun nougat si
museon, si mounumen.
L’'Escandihado es esta
representado tant a la Santo
Estello, qu'i journado Feli-
brenco o manifestacioun
diversi, journado déu conte
a Bouleno (entr’ autre) presi-
dado per lou Majourau Cour-
bet, vesito dou Céntre de
Doucumentacioun Prouven-

1293 .

calo de Bouleno ...

Lou rendu-comte financié fai
ressourti un pichot eicedent
d’éuro, piei aprés lou raport
déu coumessari i comte
aprouva a l'unanimeta, se
renouvelo li membre sour-
tént dou counséu, li raport
soun adouta a I'unanimeta,
e la sesiho se clavo emé
uno toumboula a gratis,
avans d’ana tira li réi.

Prougramo
per lou proumié semestre

Dimenche 10 de Mars :
Escourregudo d'a ped “Li
gorjo dou Gardoun” durado
4 ouro, desnivelado 140 m.
Pichoto escalado facilo. Pre-
veire lampo de pochi per la
travessado de I|'ouvede
(tunel) Despart a 9 ouro de
la Piramido Carpentras.

Dissate 16 de Mars : Sour-
tido en carri au doumaine
“Oulivié de Serres” a Mirabel
(07). Vesito dis elevage,
gibié, vignarés... Boutigo di
proudu déu terradou.

Dimenche 7 d’Abriéu
Escourregudo d'a peéed a
Alleins (13) rouino de Ver-
negues a veire. Durado 4
ouro, Desnivelado 250 m.
Senso dificulta. Despart a 9
ouro de I'Oufice déu Touris-
me de Perno-Li-Font.

Dissate 13 d’Abriéu : Sour-
tido en carri en Camargo,
vesito de la reservo dis
auceu a Pont-De-Gau, vesi-
to déu castéu d’Avignoun
(se acord dou Counséu
regiounau) Paella e
virouioun en pichot trin dins
la pleno Camargo.

Dimenche 5 de Mai
Escourregudo d’'a péd au
Poet-En-Percip (26) durado
3ouro 1/2. Desnivelado 200
m. Sénso dificulta, Amira-
dou, se partira de I'Oufice
dou Tourisme dbéu Bouis a
10 ouro.

Dissate 11 de Mai : Sourti-
do en carri @ Quinsoun (04).
Vesito dou Museon e déu
Vilage preistouri. Retour pér
Esparron, lou bord de laus e
arrést a Greous-Li-Ban.

Dimenche 19 de Mai
Fésto de la Santo Estello a
Cavalaire (83). Acampado
dou Felibrige.

Dilun 20 de Mai : Journado
festivo di Roucassiero de
Metamis a Santo Fe.

Dimenche 9 de Jun
Escourregudo d’'a péd sus
lou platéu de Saut, Poun de
visto, durado 4 ouro, moun-
tado roucassouso d’un quart
d’ouro au despart. S'acampa
a 9 ouro sus la placgo de
Sant-Jan de Saut. Se pren-
dra lis iscripcioun per lou
repas de juliet.

Dissate 15 de Jun : Sourti-
do en carri a Simiano-La-
Routoundo (04) Vesito gui-
dado istourico e flourido
(600) varieta de roso).
Repas a Banoun, dins lou
tantost vesito de Simiano,
piéi retour per Saut, e arrést
a I'oustau de I'envirounado e
de la casso.

Pér mai d’entre-signe peér
téutis aquélis escourregudo
escriéure a “L’'Escandihado”
Art- Folklore - Tourisme.
84570 Malemort du Comtat.

Li crecho de I'Eissame de Seloun

Rescontre

ta.

Es beléu un pau tard pér parla de Caléndo, mai a I'Eis-
same li fésto de Nouvé se soun acabado que lou 25 de
janvié per uno bello vesprado a I'espaci Carle Trenet,
ounte s’eéron acampa téuti li candidat déu Councours de
crécho: de crécho facho per li pichot, li crécho tradiciou-
nalo, li crecho naneto e li grando, li baroco, aquéli di
coumerci, de la gléiso o di museon, uno quingenado
fuguéron guierdounado. Felicita pér lou Municipe que
nous digué qu’'éro urous de veire que I'Eissame anavo
sémpre de l'avans pér la defénso de nosto lengo e de
nosti tradicioun. Mai aqui es noste fougau que gramacio
lou conse per la moucioun qu’es estado voutado dins la
darriero sesiho de 2001 en favour de la defenso de la
lengo mistralenco, en responso a nosto demando doéu
mes de setémbre, provo de soun estacamen a nosto
lengo.

Mai peér li crécho, veici ¢o que nous a counta noste
cabiscou Peire Coornaert : - Es sempre un chale de
faire la virado di crécho. Tout d’'uno d’en proumié i'a la
duberturo de l'outau, aco es deja I'emperi, pér destouca
I’endré n'es pas causo facilo! Urousamen que quauqui
fes rescountran lou pedoun! La Posto es escri sus la vei-
turo o sus la biciéucleto.

Mai deja lou noum di carriero nous fai passa dins un
autre univers, sian dins un mounde imaginari, carriero
dis Estello, lou jardin déu Bonur, carriero di Fielouso.
Mai foro déu noum di carriero que nous aprefoundis dins

I'istori de nosto vilo, sian a la recerco di créecho.
N’i'a pas uno de pariero. Chascun la fai a soun biais,
chascun a sa fagoun de crea un mounde segoun sa pro-
pro veséngo. E touti volon ana de 'avans, fau escouta li
candidat vous dire coume apoundon, desplagon, bastis-
son, coume es fa tal oustau, tau bastimen, perqué s’es
emplega talo matéri. Es uno recerco séns termino de
tout I'an. Vertadieramen dins aquéu doumaine, i'a de
proufessiounau, mai i'a tambén for¢o umouristo ! Trou-
bén un caméu dins la colo, un belén emé dous Jésu, de
bessoun beléu, de santoun que s’en van de I'estable en
lio de i'ana, mai la cansoun nous dis que Jésu es nascu
en Prouvenco. E coume lou disié Moussu de la Palice,
i'a autant de crécho que de candidat.
Pér nautre es coutumié d'éstre aculi emé for¢o amista e
forco gentun, e tout aco fai qu'uno partido de nosto
memori es aqui e que a-n-aquéu titre i'a aqui uno valour
educativo di mai determinanto. Mai la toco d’aquelo
manifestacioun es de faire véire lou countuni doéu
patrimoni e de I'eiritage déu passat, mai tambén de
I'esper en I'aveni. Osco en touti e a I'an que ven!
La vesprado s’acabe pér uno taulejado di mai requisto,
la lebre éro bén bono, piéi se tire li réi. Tout aco emé li
musician de trio déu Group Condor d’Arle. Anerian nous
jaire aprés uno grando farandoulo e agué canta la
Coupo.

Ravous Bertaud.

de tiatre

Mefi ... ! Legissés bén ce que
seguis. Venen tout just d’aprene,
au moumen que piquéen aquel
assabé que li rescontre de tiatre de
I’Oustau de pais de Rastéu (Vau-
cluso) van tourna-mai se debana.
Se tendran nourmalamen aquest’
an a Beaumes de Venise (Vauclu-
s0), ounte saran aculi pér la valénto
chourmo de tiatre dou TRAC . Se
debanaran li 19, 20 e 21 d’abriéu.
Coume lis autris an lou rescontre
es ourganisa per Meste Rougié
Pasturel, autour de tiatre, atour,
baile de chourmo e fourmatour
d’atour.

Au moumen que legisses aquel
article, se souvetas participa au
rescontre siegue coume chourmo
de tiatre, siegue coume espetatour,
poudés demanda téuti lis entre-
signe a : Segne Roger Pasturel -
chemin de pied vaurias - 84600
Valréas - Tel: 04 90 35 08 79

Terralo e culturo Peérlamemoride

Rescontre culturau

Bouleno

L'assouciacioun Parlaren a Bouleno ourganiso
aquest’ an lou sieisen rescontre de culturo
prouvencalo. Se debanara & Bouleno a I'Ous-
tau de la culturo prouvencalo (carriero déu St
Sacramen) lou dissate 13 d’abriéu entre 14
ouro e 18 ouro e migjo. Lou sujét d’aquest’ an
sara la cousino prouvencalo.

Prendran la paraulo sus aquéu sujét, tres per-
souno :

Meéste Miquéu Philibert, cousinié de trio, nous
parlara de soun esperiénci. A si racino en
Coumtat, i sa grand que i'a baia lou goust de
la cousino tradiciounalo. Piéi a fa uno meno de
“tour de Franco” pér s’assabenta proche de
grand cap de cousino. Revengu au pais s’es
istala a Mounteu ounte tén “Le Saule pleu -
reur ”. Asato nosto cousino tradiciounalo emé li
teinico de la cousino gastrounoumico, ce que
baio, vous n’en doutas, de causo requisto.
Miquéu Philibert, de mai, éi I'autour emé Jaque
Galas, déu libre “De la pomme d’amour a la
tomate” e, a I'ouro d’aro, alestis un autre libre
sus nosto cousino prouvencalo. Nous parlara,
justamen di raport mai que mai interessant
entre la cousino tradiciounalo e la cousino tra-
diciounalo de noste pais.

Parlara peréu, Segne Bernat Ely. Es un boule-
nen de souco. De téms e de téms es esta
mege per la Mutualita Soucialo Agricolo. De
per soun mestié a rescountra li femo de paisan
qgue countunion generalamen de cousina déu
biais de si memei. S’es avisa de la bono
enfluénci de nosto cousino tradiciounalo sus la
santa. A d'aiours fa publica “I'Alimentation pro -
vencale et la santé”, piei, éu-meme a escri “la
cuisine des provencaux”. A mes en evidenci
touti li benfa de nosti receto sus nosto santa. Ei
d’aco que nous parlara, de segur nous encou-
rajara a countunia de pratica nosti biais ancian
de manja.

Prendra encaro la paraulo, Mamie Régine, que
li legeire de Prouvéngo d’'aro couneisson ben,
estént que i'a tout aro dous an lis edicioun
Prouvénco d'aro an publica soun libre de rece-
to “la Cuisine de Mamie Régine”. Nous counta-
ra un pau coume se cousinavo antan dins li
mas e li granjo, quand li gént manjavon de car
gu’un cop o dous pér semano, quand fasien
quasimen touto sa cousino emé li proudu de
I'oustau. Vai soulet que sias counvida a veni
aquel apres-dina per escouta aquélis “ interve-
nént " que, I'esperan, vous faran veni I'aigo i
bouco ! L'intrado es a gratis.

Marcat de la terraio

A Bouleno se debanara li 274 e 28 d’abriéu
que vén lou seten marcat de la terraio. Ourga-
nisa coume cade an per Dono Annemie, uno
terraieéro de trio, sara autant béu e beléu mai
que lis autris an.

Saran presént 35 terraié vengu d'un pau touto
la Frangco. Troubarés téuti lis estile, téuti li
materi, touti lis dujét e eisino, touti li biais de
faire.

I'aura peréu tres artisto a voste service per
vous inicia a la terraio, fabricarés emé si coun-
seu d’'estatueto en terro de Bouleno, uno argie-
lo roso tras que poulido e que tén au fio, estént
qu’ éi refratari!

Manqués pas aquéu rescontre e anas trouva
Annemie, demandas ié de vous fabrica de pla-
queto en terro cuecho esmautado emé de
noum en prouvencau, tant pér bateja voste
oustau que p~ér metre sus li porto di diferenti
péco de voste oustau, se regala de vous baia
satisfacioun ...!

Lou Printems prouvencau 2002
de Parlaren-Bedarrido

Sias couralamen counvida pér nosto assouciacioun lou Dissate 16 de mars a coumta de 2 ouro
dou tantost (14 ouro), a la salo di Verdeaux, a coustat de I'estade de rubi de Bedarrido.

Dins I'encastre déu Printéems prouvencau 2002, envisajen un rescontre amistous, a I'entour de
nosto bello lengo prouvencalo, en engimbrant la ditado en lengo prouvengalo.

Saren urous d'aculi li membre di cous de prouvencau, emai aquéli di vilajoun avesinant, que soun
desirous de participa individualamen, pér lou plesi e 'amusamen.

La ditado se debanara en dos partido : - la proumiero pér li debutant, - la segoundo pér li councur-
rént counfirma. Avans I'esprovo, lou reglarnen sara distribui.

En quicho clau, a coumta de 5 ouro de véspre (17 ouro), la remesso di recoumpenso sara davan-
¢ado per la presentacioun de la Coumandarié de la lavando d’Auto Prouvéngo, emé lou got de
I'amista. Peér facilita I'ourganisacioun pratico, souveten recaupre la listo di membre desirous de par-
ticipa, lou mai léu poussible encd déu secretari:

Jan-Glaude Ferreira, 1, Avenue de la Gare 84370 Bédarrides - Tel :04 90 33 03 21

Au plesi de vous veire noumbrous per aquéu councours freirenau.

Prougramo déu dissate 16 de mars :

- 11 ouro 30 : inaguracioun (rendés-vous es previst a 11 ouro 15 davans I'oustau coumunau) d’'uno
carriero dou vilage noumado en prouvencgau e de I'espousicioun sus lou témo : De la mountagno a
la mar (Salo Gonnet et Jaussein, a I'oustau coumunau).

- Dejuna a la chausido dins de restaurant dou vilage.

- 14 ouro : ditado en lengo nostro

- 16 ouro 30 : presentacioun de la Coumandarié de la lavando de Nauto Prouvenco.

- Prouclamacioun de la resulto de la ditado e remesso di guierdoun segui d’'un aperetiéu.

Millet e de Marquion

RAMPEU D’'UNO CHOURMO DE PEIRINEJAGE

- PeérI'espandimen de I'obro mistralenco,

- pérrendre soun identita au Gros Millet,

- peér counta lou tiatre poupulari de Marquion a
lajouinesso,

- per celebrali 200 an de Millet e li 100 an de
Marquion !

Vous ai chausi un a cha un, Felibre, 6ucitanisto vo
simpletamen mistralen. Sabe que moun pres-fa es
tambeén lou vostre. En téuti, vous la souvete bono, ben
granado e acoumpagnado d’'un mouloun d’'autro, emé
uno santa di requisto.

2002 brando au matau. Sara I'annado astrado dou
Gros Millet coume de Pau Marquion. Es pas de creire !
Desempiei de mes, meme d’annado, aviéu entamena
un cercage per pousqué rendre soun identita au Gros
Millet, que “Memori e Raconte” me leissé sus ma fam :
pensas que “Lou Seti de Cadarousso”, aquéu lou reci-
tavo de cor !

Siéu d’aquéli que penson qu’ero pecat de leissa dins
I'oumbro I'ome gu’ensigne, 5 an de countuni, lou jouine
Frederi dins soun pensiounat avignounen de la carrie-
ro Petramala. Farga un di gigant de 'umanita, aco
peso béu-cop mai que de rimeteja sus l'auceliho de
vers que degun legira ! Fau saupre despassa I'enfan-
toulige e “li pastenargo au maigre a la saugo de fari-
no..."”!

La proumiero noto en pajo 811 di “Memori e Raconte”
nous dis : “Segne Millet, sabén rén d’autre sus lou
direitour déu pensiounat mounte Mistral intre en 1842,
aleva qu’ero 6uriginari de Cadarousso e fiéu d’agricul -
tour. Leisse pamens dous nebout, Carle e Marius, que
fugueron en courrespoundenci emé Mistral”... Carle e
Marius Millet éron déutour : Carle éro I'espous de
Mario Esquillan de Cucuroun, qu’ai ben couneigudo,
tant coume Marius.

De mai, ai pouscu retrouba la traco d’'un Millet de
Cadarousso dins li registre de I'estat-civil de Mount-
pelié : “An 1815, lou 18 d’'éutobre - Ate de deces de
Jan-Glaude Millet, cultivatour, defunta aqueste jour a
vuech ouro déu matin a la Carce Centralo de Mount-
pelié, aguént enviroun cinquanto an, natiéu de Cada -
rousso, despartamen de Vau-Cluso, doumicilia en
Arle, despartamen di Bouco-dou-Rose, véuse”. Ero lou
réire-grand d’'uno de mi grand, nascudo en 1851 e
morto a Cadarousso en 1923. Aquel ome demouravo
en Arle déu téems que se passavon d’escaufestre
revouluciounari a Marsiho e a Nime, e mourigué pen-
dent la Terrour Blanco dins la presoun centralo de
Mount-Pelié.

Peér lou Gros Millet, fin finalo, aro n'en siéu segur, i’ a
999 chancgo sus milo que repause dins lou cros di
Millet & Cadarousso, toucant la capelo viéio de Sant
Martin e, tenés-vous bén... emé Pau Marquion ! Ansin,
au toco-toco, aven lou “mestre dou mestre di mestre”
emé Pau Marquion que recasse lou Premi Mistral per
I'ensen de soun obro. Se I'ameritavo proun, éu qu’emé
si trege peco de tiatre escricho e jougado davans de
public estrambourda, renouvelé d’'un biais tras que
poupulari lou tiatre prouvencau que se rebalavo... a
despart di pastouralo e dou tiatre nissarte de Francis
Gag.

I’ aguésse pas agu Mistral, sarian demoura de santi
belli mouligas, retipa a boudre pér I'’escolo de Jules
Ferry. Aquesto escolo que coumplissié sa messioun
de farga d’esclau mouderne, souto I'escampo de nous
tremuda en “cow-boys”.

Emé Mistral, sian vengu alergic a Paris e a si parti “pas
risent”. Aven l'alergio de I'article de sa Coustitucioun
souna l'Article Dous, qu’au revest caup I'orre amarun :
ARTICLE 2 : “Le francais est la langue de la Répu-
blique”... Pourcarié I!!

Emé Mistral, dis Aup i Pirenéu, sian d’Euroupen doéu
Sud, groumand de lengo nostro e testard de soun
indianeta. Fau fisango a la chourmo di 50 per empura
lou boulegadis. Zou!

Jan Guericolas




Canten a l’unissoun
Cansoun per pichots e grand

L'assouciacioun Viéure ! Canta ! Parla ! vous
prepauso en acord emé lou Majourau Ch. Galtier
de CD o K7 audio de 10 cansoun pér la ninoio
de Carle Galtier e 10 autri cansoun de poueto
prouvencau pér canta a I’'Unissoun. Li musico
ouriginalo soun d'lves Rebufat.

Lou tout acoumpagna d’un libretoun emé li
paraulo di pouéto e la musico déu coumpousi-
tour.

L‘assouciacioun vous li prepauso en souscrip-
cioun. Vous saran manda au mes d’abriéu.

Lou pres es déu CD es de 15 Eurd e la K7 audio
de 11 Euro (franco de mandadis)

Aprés lou 30 d'abriéu, li CD saran chabi 19 Euro
e li K7 audio 14 Eurd. Lou mandadis vous cous-
tara alors 2 Eurd de mai.

- 10 cansoun pér la ninoio. A coumanda emé
lou pagamen a Viéure ! Canta ! Parla ! Oustau la
Campaneto, 1376 Avengudo déu Grand Defends
83700 Sant Raféeu

En memori de Crestian Laus

Lou dijou 7 de febrié, a 10 ouro de matin, la catedralo d’Albi éro gounflo de mounde emé mai de 600
persouno pér ounoura Crestian Laus que nous quité lou 5 de febrié.

Uno delegacioun catalano emé de representant dou CAOC éro vengudo pér réndre un darrier oumena-
ge a-n-un grand ome e un grand escrivan que mené uno vido de lucho senso relambi pér sauva la
lengo e la culturo de soun pais. Amavo la Catalougno e toujour li Catalan an rescountra en la persouno
ounesto e amablo de Crestian Laus un ami 6ucitan lest per lis aculi e lis ajuda.

Aven téuti perdu un grand ami que viéura sempre dins nosto memori e restara I'eisemple de ¢o que fau
faire pér sauva Oucitanio e Catalougno. Crestian Laus es pas mort, soun obro countunio e countunia-
ra. En aut, despiéi lis estello, nous ajudara. Un coumbat que sara fort se voulen sauva nosti lengo e
culturo, mai que mai en aqueste moumen que se fargo la nouvello Europo.

La ceremounié e la messo fugueron d'uno grando esmougudo. Coumencé a parla Ramon Ginolhac
déu Grifol d’Albi, emé uno pichoto introuducioun en francés, piei en 6ucitan, fagué uno tiero de laus de
la vido de Crestian Laus. Li dous diciounari de Crestian Laus €ron espausa sus I'autar tout lou téms di
funeraio. La messo se fague en francés mai l'autre préire Louis Combes Cantalausa digué quauqui
mot en éucitan e fau tamben remarca lis entervencioun de Jordi Blanc, Ive Rougette e Jacme Taupiac.
Lou mounde presént canté diferent cant acoumpagna a I'ourgueno. Pér acaba, téuti dre, canteron “ Se
Canto ". En deforo fasié fre, mai lou souléu d’Oucitanio lusissié emé forco.

Proufesour de fisico e de lengo d’Oc au Licéu Teini d'Albi, Crestian Laus éro nascu a Cessenon dins
I'Erau en 1934. Ami Crestian Laus, repauso en pas.

Enric Garriga Trullols, President dou CAOC

Los uelhs de I’'anhel se soun barra

De sa jouinesso e de sa fourmacioun,
Crestian Laus nous avié tout di dins soun rou-
man-memori: Los uelhs de I'anhél, fai d’aco dous
an. E se cresian pas de lou perdre autant leu!

Lou pichot, abarri entre grano e petroli de la
grand e vigno doéu paire, avié trachi piei pen-
siounari a Mount-Pelié, estudiant & Paris e sa
descuberto déu mounde, noun pas ié douna
d’alo, lou ramenavo sémpre mai a soun pais.
Talamen, qu’'éu qu’avié capita lou councous di
Mino, amé miés d’ana a I'Escolo Nourmalo
Superiouro de I'Ensignamen Teini. Au diable la
glori e lis ounour, amavo miés I'idéio de pousqué
tourna un jour enco siéu senso espera d'agué
chabi sa vido dins li bureu parisen.

Es pamens a Paris que fagué si proumiéris
esperiénci de jouvént e d'ome. 1é couneigué lou
mounde estudiant, li sindicat e I'amour.

Eila liuen, ié vengué tambén I'amour de ¢o
gu'avié perdu e a Paris aprengué ¢o que devié a
soun pais.

Rintra au siéu, sa vido fugué la d'un proufes-
sour de fisico de I’ensignamen teini mai, léu,
ensigne peréu nosto lengo. La couneissengo
gu'avié di jouvent fai que nous pousqué encanta
em’ un rouman dou titre misterious e pouéti:
Guarriguenc, que nous conto lis aventuro de
dous jouvent que “fan mai 68”.

Soun proumier oubrage, si souveni de sa
proumiero enfanco, i'avié mes: La coa de la
cabra e avié, deja, encanta lou mounde.

Un cop retira, se fagué I'ome de la lengo vieio
e di noutari. Espeluque li teste di charto, ié nouté
lou leissico, lis espressioun, li varianto e n’estu-
diavo la lengo en lenguisto vertadié. Mai li charto,
es tambeén lou founs que l'interessavo, bord que
ié caup tout ¢co que fasié la vido de nostis aujou.
Lou scientifi avié la metodo, I'escoulan estudious
de gre e de latin reprengue si caiér e de tout aco
n’en falié tira quicon de councreét e d'utile. Li cou-
municacioun dins li coungres, vai ben, mai
Crestian Laus se pensavo, en bon pedagogue,
que fau éstre simple e eficace pér faire avans.
Se groupé dounc a sourti un diciounari déu len-
gadoucian e lou diciounari francés/lengadoucian
que fasié tant mestié i nouveu que venon a nosto
lengo crebé I'idu i'a gaire.

Uno tristo malautié nous raubé Crestian Laus
bén trop d’ouro. Regretaren sémpre 'ome saberu
e simple qu’apourtavo tant a nosto lengo e a
nosto literaturo. Regretaren mai que mai 'ome
dubert, brave e dous que voulié faire avans dins
lou respét de touti. Es éu que me demandé ma
coulabouracioun pér un article dins cade numero
de la revisto L'Occitan, e me prepause d’éu-
meme de publica aquel article en grafio mistra-
lenco. Bello provo d’amista, bel eisemple de tou-
lerénci que devrian segui en Prouvénco.

Es soun gentun e soun dous sourire que
nous mancaran dins li rescontre.

Adiéu, Moussu Laus.

Peireto Berengier

Atuali ta.

A la lesto

-40...40 ... 40 ...

40 an, es lou bél anniversari dou WWF
(World Wilde Foundation) qu’obro pér apara li
bésti menacado e sis espaci de vido. En
Prouvenco sian proun councerni emé li beca-
ru, li loup, li daufin e autris bestiouleto.

* Utilita: lou proufessour Jan Petit, espe-
cialisto dou bilenguisme, a publica uno letro
de 33 pajo pér esplica l'utilita d’ensigna nosti
lengo regiounalo. Poudés demanda lou téste
a:

aeloc@libertysurf.fr

* Peticioun: “Pour une justice linguistique
en France” - demanda lou téste a:
aeloc@libertysurf.fr

* Mistral et Maillane: uno counferénci de
Reinié Moucadel, a I'Escolo de la Tour Magno
de Nimes.

Carré d’Art, 13 de mars a 3 ouro de tan -
tost.

* Las tortoras: conte-rouman “estrange e
enloubatant” d’Eric Gonzalés que nous avié
encanta emé L'0rra istuéra d'un hilh de Gelos.

* Marsiho es lou témo d’'un numero espe-
ciau déu Figaro. 80 pajo sus Marsiho, si 26
siécle d’Istori, si proujéet per lou 3° milenari, sa
béuta e sis art.

* Les félibres cantaliens: Jan-Francés
Chanet remounto i font déu regiounalisme
auvergnat de 1879 a 1914; despiei la founda-
cioun de I'Escolo oubergnato en 1894 emé
Arseno Vermenouze e Louis Delhostal fin qu'a
la bataio ideoulougico de 1909-1914, entre
Prouvencau e Oucitan. Regiounalisme e pou-
litico naciounalo, un voulume di mai interes-
sant.

Edicioun Adosa, 3 pl. M. de I'Hospital,
63000 Clermond-Ferrand. Costo 300f.

* Courrespoundenci de Peiresc e
Aleandro (1616 - 1618): es a mand d’espeli
emé li noto de J.F. Lhote e D. Joyal. Pér pei-
resc, Aleandro éro esta lou ounéste ome d'itali
e d’Europo dins soun siécle, voulent a dire
I'interés d’aquelo edicioun. Es qu'un proumié
tome, d’autre seguiran piéi.

Edicioun Adosa, 3 pl. M.de I'Hospital,
63000 Clermond-Ferrand. Costo 300f.

* Un estiu sus la talvera: un rouman de
Sergi Gairal que nous conto viéu e menimous
la vido de dos bessouno que passon lou bac e
se devinon un pau sus la talvero dou mounde
de vuei, entre ficioun e realita.

IEO-IDECO, BP 6,81700 Puylaurent.

* Bulletin déu SOE. Lou Sindicat Occitan
de I'Educacioun, assouciacioun e sindicat dis
ensignaire en lengo d’oc, fai assaupre que
vén de publica lou numero 100 de soun bule-
tin.

Bulletin dou SOE — BP 6 — 33450 Saint
Sulpice e Cameirac — 05 56 30 22 39.

* Lou Pais n°371 véen de paréisse que se
devino ’Armana de Louseéro per I'an 2002.
Proso, pouésio, grafio mistralenco e grafio
ducitano, n'i'a pér touti.

Costo 20f. e lou poudés demanda:

Lou Pais, 7 rue des Multipliants, 34000
Montpellier.

* Musico: La messo de Silvanes (abadié
roumano d’Aveiroun) es estado enregistrado
pér un cor d’'ome dins la tradicioun déu cant
pleno voues déu siecle XVIL.

Ed. de Silvanéés, BP 13, 12360
Camarés.

. Despartido

Brunoun

Bruno Eyrier nous a quita lou
mes passa, gaire de tems
apres la publicacioun de soun
darnié libre "Raconte, memori
€ pouésio”.

Redatour de Prouvengo Dau, piéi de Prouvénco
d’aro ero couneigu pér soun franc parla e lis
espouscado de sis article.

Escriéure éro un pau la souleto ativeta que ié leis-
savo despiei de téms la malautié que lou rousiga-
vo, e pamens éro d’en proumié un ome d’acioun
que touto sa vido luché pér apara sa lengo.

Brund Eyrier nasqué a Vilo-Novo d’Avignoun dins
un téms ounte la lengo clantissié pér carriero. Un
téems ounte li desplagamen se fasien emé lou chi-
vau o lou miou atala de la jardiniero, au ritme lént
d’'un pople au toco toco emé la naturo.

Brunoun Eyrier tenié aqui si passioun :

- Vilo-Novo en ribo de Rose que n’en sara l'istou-
rian egregi,

- lou cavalin e soun arnescamen d'a passa tems
gue n’en sara lou counservadou,

- e lalengo d’oc que n’en fugué un aparaire d’eléi.

Un ome d'acioun passiouna

Sis estudi de noutariat, pieéi sa proufessioun dins
aquélis dufice paparassié aurien pouscu lou desta-
ca de la terro pacano, n’en fugue ren.
S’apassiouné jouine déu travai de la terro e di
mestié terradouren. Uno passioun que n’en fagué
un vigneiroun, dins un vilage proche de Vilo-Novo
a Fournés ounte menavo soun mas. Abarissié si
chivau, entretenié sis atalage e vivié sa vido de
paisan, luen de soun Estudi de Noutari.

Mai toujour afouga per co fasié, Brunoun Eyrier se
troubé léu a beileja la cavo cououperativo viticolo
de Fournés d’un coustat e a presida li clube cava-
lié de I'encountrado.

Se maridé e capité de toumba sus uno génto
mouié, Réino, qu’anavo parteja si passioun e lou
sousteni dins téuti sis acioun. Reino que sara piéi
sa Muso quouro pouetejara.

Dins aquéu fougau, nasqué uno chatouneto, Cres-
tiano, e Bruno troubé uno autro egerio pér sa
pouésio.

Malurousamen darrié lou bonur famihau e proufes-
siounau, s’ecoundié la malautié, long-téms beni-
gno, piei pesanto, e forgo grévo. Bruno Eyrier avié
lou diabéeto. Se sougnavo e enduravo la malautié
senso jamai se plagne.

Pér aco prengué sa retirado proun jouine. Mai
fasié partido d’aquéli gént qu’an toujour besoun
d’ativeta e s’anavo bandi d'a founs dins uno autro
de si passioun la defenso de la lengo de soun
pais.

Soun engajamen se capité emé la creacioun doéu
mouvamen Parlaren. Lou veguerian arriba dins
I'acamp coustitutiéu que se tenié a Marsiho, salo
Mazenod. Prengue bén-segur la paraulo, charravo
uno lengo couladisso, la di paisan de Fournés, e
se bandigué tant leu a saluda l'iniciativo di Marsi-
hés de crea un mouvamen pér sauva la lengo d'oc
quand lou Felibrige penequejavo e I'6ucitanisme
se poulitisavo.

Lou mouvamen Parlaren se mountée de bon aqui
em’éu e participé a touti sis éurientacioun. Un
mouvamen centriste, entre lou Felibrige e I'l.E.O.,
mai un mouvamen atiéu que se voulié dubert en
toéuti per mena coutrio la batésto per la lengo.
L'aversari ero lou gouver e pas lou vesin. Bruno
Eyrier coumprengue leu qu’ero I'eficacita que pri-
mavo. La toco éro de sauva la lengo.

Mai, un ome d’acioun coume Brunoun Eyrier, pou-
dié pas se countenta d’aplaudi, s’engajé tout d’'uno
dins lou Mouvamen. Secretari Generau déu Mou-
vamen Parlaren participé de-bon a soun espelido.
Fugué pér un acamp dins soun mas a Fournés
gue se decidigué de placarda sus li paneu de
signalisacioun I'auto-pegant "En Prouvencgo”.
Pamens es pér soun idéio de crea d’assouciacioun
"Parlaren" descentralisado que Brund anavo
marca l'istori ddu Mouvamen Parlaren.

Ensignant lou prouvencgau e participant i cours que
se baiavon en Vau-cluso, coumenceé de pourta la
bono paraulo pér lou Mouvamen Parlaren. Cree
d’espereu I'assouciacioun de Parlaren en Avi-
gnoun, piéi ajudé de mounta lis assouciacioun
vesino, Parlaren Bouleno, Parlaren lou Tor, Parla-
ren Veleroun emai mai...

S’acountentavo pas de beileja, fugué, éu, que
mounte lou Festenau prouvengau d’Avignoun au
Palais dou Roure, dins I'encastre dou Festenau
d’Avignoun.

Proche dis artisto, presté soun ajudo i cantaire.
Ami de Gui Bonnet, lou soustengué e lou seguigue
dins soun acioun musicalo crearello. Soustén
materiau per la creacioun de disque mai tambén
asatacioun de teste.

Au toco toco di cantaire, Brund Eyrier coumence
d’escrieure e de revira de soun biais engaubia de
cansoun en prouvencau. Ero pas un passo-téms
gue de téms n’en mancavo. Participant is acamp
de buréu déu Mouvamen Parlaren, pourtavo piéi li
resoun e li direitivo dins lis assouciacioun de Vau-
cluso . Lou noumbre trop counsequeént d’aquéli
soucieta lou mené piéi & crea un fougau interme-
diari di Parlaren en Vaucluso qu'anavo beleija pér
recampa lis assouciacioun Parlaren doéu desparta-
men.

Lou Mouvamen Parlaren em’éu fasié flori. Pamens
Brunod Eyrier avié encaro mai d’enavans. Participa-
vo a mant uno emissioun de radio e de televisioun.
A Vilo-Novo troubavo encaro lou téms de s’interes-
sa is afaire de la coumuno, au cop pér cop, mena-
vo batesto pér proutegi li mounumen istouri de la
vilo, e subre-tout furné dins lis archiéu pér n’en
counta la vido d'a passa-tems dins d'article publica
pér lou quoutidian "Midi Libre ".

Aquéli que I'aprouchavon couneissien sa valentiso,
e escoundrien pas soun caratére entié. Bruno
Eyrier disié sénso bescountour soun franc valentin
e avié pas crento d’'ana rena davans lis elegit.
Soun afougamen, malurousamen, fugué entamena
pér la malautié. Sa génto mouié Reino I'acoumpa-
gné long-téms dins téuti lis acamp, mai se fagué
plan planet mai discrét quouro coumencé de cou-
neéisse I'espitalisacioun.

Lou repaus fourga, lou rameneé a la pouésio, emai i
recerco istourico. Sénso oublida sa passioun di
chivau: dins soun oustau de Vilo-Novo couleiciou-
navo li coulas, coutrié, fouit, férri, basto tout co que
toco I'arnescamen dou chivau, aliscavo e fretavo
tout aquélis éutis d’a passa téms que renjavo
coume pér un museon. Sa couneissengo dou
cavalin, lou pourté, estént a Vilo-Novo en ribo déu
Rose, & descurbi li marco di chivau que tiravon li
barco sus lou camin d'alage pér la remounto déu
flume e, d’aqui entre aqui, a estudia la batelarié
dbéu Rose ¢o que ié permetegue d’escrieure un
libre "Le rhéne - Halage et batellerie - La vie du
Rhdne autrefois”, un beu libre forco doucumenta
sus li batéu e barco que navigavon long déu flume.
Pas proun d'aquel oubrage, recree uno tiro de
penicho en ribo dou Rose em' un atalage de chi-
vau, d’aquelo recoustitucioun se fagué d’aiours un
filme.

Mai a coustat d’aquelo tradicioun, lou militant per
la lengo, countuniavo soun acioun, participant
encaro a d’emissioun de radio vo televisioun en
lengo nostro e escrivant d’article pér Prouvénco
aro.

Si merite fuguéron recouneigu pér lou Felibrige
qgue lou guierdouné de la Cigalo d’argent de
Méstre d’obro. Es lou réire-Capoulié Renié Jou-
veau en presénci dou conse de Vilo-Novo que ié
remetegue lou 14 d'6utobre 1995 aquelo Cigalo.
Fideu au Mouvamen Parlaren, Bruno Eyrier, trou-
bé, encaro, i'a quatre an d'aco, la forco per ourga-
nisa un coungrées de Parlaren a Vilo-Novo.
Recouneigu coume un atour principau de I'acioun
pér sauva la lengo, fugué counvida a participa a la
coumessioun creado au Counséu Regiounau per
prepausa uno acioun eficaco en favour de la lengo
dins la regioun. Aqui ero toujour plen d’ideio e
d’enavans, tant soulamen la malautié lou sarravo,
ero fourca de se faire acoumpagna.

Perdié pas esper dins I'acioun que se menavo per
la lengo.

Em' aco, recampavo sis escrit e si fotdo d'a passa
tems pér li publica en recuei.

L’'oubrage vegué lou jour just e just avans sa des-
partido "Raconte, memori e pouésio".

Téuti sis ami, eron a soun entour a Vilo-Novo lou
14 d'6utobre passa quouro lou presente.

Bruno Eyrier encaro courajous, se preparavo a
escrieure un nouveu libre sus lis éutis ancian,
auren pas lou bonur de lou legi, mai 6ublidaren
pas I'obro mounumentalo d’aquel afouga pér la
lengo e lou pais que fugue.
Milo gramaci Bruno.

Bernat Giély




Adiéu!
Bruno

Tu! que touto la vido,
Aparaire de nosto lengo lindo,
As camina sus li draiou rou-
cassous

De ta terro meiralo,

Que Sant Peéire t'aculigue,
benurous,

Dins lis Aliscamp Sant Estel-
len

Ta famiho, tis ami, acampa
lou téms d’'uno messo de des-
partido, van escouta, dins lou
reculimen per t'‘acoumpagna
dins lou darrié viage. Pér te
mena a Santo Repausolo tis
ami Nicolo e Ives an fa la
chausido d’un mouceu de
musico prouvencgalo de Mauri-
se Marechal, ér jouga peér li
musician de I’Académi déu
Tambourin de z-Ais, escoulan
de Maurise Guis : Sur les che-
min d’Avila, n° 16 du CD “Le
Tambourin Témoin de son
Temps"” (du XVIII° siecle a
nos jours).

Nicolo Rebufat

En terro
de Fournés

Dilun 28 de janvié, la pichoto
gleiso de Fournes, dins lou
Gard, ero trop pichoto per
aculi touti lis ami vengu per
acoumpagna Bruno per lou
darrié cop. Aprés agué
supourta sa malautié emé
proun de courage jusqu’au
bout. A parti lou divendre dins
soun oustau de Vilo-Novo
ounte éro nascu en 1927.
La messo celebrado en prou-
vencau per lou paire Jorgi
Hilaire acoupagna de Trefume
Mouiren, en presénci déu
Reveredissime paire super-
iour de I'abadié de Ferigoulet.
Gui Bonnet legigue I'epitre
segound Sant Jan e la messo
se debané dins un grand
reculimen en memori de noste
ami.
Piei, a la sourtido, I'atahut
fugué mounta sus uno carreto
tirado per un chivau e sa fami-
ho e si ami lou seguiguéron
d’'a ped enjusqu’au pichot
cementeri.
Aprés la benedicioun, Ives
Rebufat, canté d’'uno voues
claro un Ave Maria , paraulo
escricho pér Bruno e la musi-
co pér lves.
Uno foulo d’ami, la Counfrairié
de Sant Marc, les represen-
tant de téuti lis assouciacioun
prouvencalo presentéeron si
coundouleanci a sa mouié
Réino, forco digno dins aqué
moumen dificile, & Crestiano
sa chato e a si dos sorre.
Bruno repauso aro a coustat
de si gent dins lou cros fami-
hau.

T.D.

Souvwven

I’'a 40 an, Gilbert Becaud
L'Oupera d'Aran

Au mes d’outobre, (d’uni dison lou 15, d’autre
lou 23, festejaren li 40 an d’uno creacioun de
Moussu Cent Milo Volt, au teatre di Champs
Elysées souto la direicioun doéu cap d’our-
guéstro Jorgi Prétreo I'Oupera d’Aran.

D’uni penson que se n'en fau pas
parla bord qu'aquelo musico aurié
pas agu lou sucés que ié pensavo
soun autour. Pamens pourtavo lou
noum dou batéu mounte a parti per
Santo Repausolo: Aran.

Se la capitalo de noste pais ié fagué
li brego, n'en fugué pas parié pér la
Prouvingo que I'aculigue em’ un
estrambord qu’es pas de dire. Moun
ami d’enfanco, lou tenor Albert Voli,
de Cano, me digué un jour qu’éro
lou role d’Angeld qu’avié lou mai
jouga e souventi fes dins lou Mie-
jour: Marsiho, Nico, Avignoun, Bour-
déus, Toulouso, Limoge e n’en
passe.

Li Pais fourestié tambén lou presen-
tavon de longo a sis espetatour: la
Souisso, lou Canada, I'’Alemagno, lis
Americo, la Béugico e tant d’autri. I'a
pas gaire d’annado, Gilbert Becaud
se desplace encaro quouro lou pas-
seron au Grand Oupera de Vieno.
En coulabouracioun emé J. Emma-
nuel, L. Amade e P. Delanoé per lou
librihoun, emé Toni Aubin pér 'our-
questracioun, la musico meloudico
déu piano se plago un pau entre
I’6upera veristo e la coumedi musi-
calo americano.

L'istori

Aran es tres isclo d'Irlando, en plen
Oucean Atlanti, mounte réston quau-
qui famiho de pescaire. Sa vido es
tant rudo que si sentimen e devon
de-longo lucha contro la tempeésto e
la fam. Noublesso d’amo, simplo,
touto destimbourlado de pantai e de
supersticioun.

Un ome, rescapa de l'aigo va adurre
a-n-aquéli gent 6ublida déu Mounde,
lou souléu de soun pais natau: uno
isclo au mitan de la Mieterragno. 1é
dison Angeld, es beu coume un
astre, parlo bén e se dis riche.

Toéuti lou relucon, e tambéen Mau-
reen, la mai poulido, la mai puro di
fiho, lou bado quouro conto sis
aventuro.

Pamens, Maureen se deu de viéure
dins lou souveni de Sean, soun
proumeés; aquéu s’'es enana per
bousca chabénco dins lou Grand
Univers. TAuti lou créson mort.

Es verai que dins la vieio Irlando, li
femo se dévon de garda soun espe-
rit e soun cors fidéu a soun ome
defunta meme se soun pas encaro
maridado e la creseénc¢o poupulari
vOu que revenguesson sus terro fin
de se venja d’'aquéli que lis 6ublida-
rien.

Maugrat 'co, Maureen falira e au
moumen de mounta em’ Angelo sus

lou bateu que fai I'ana e veni d’Aran
au Countinéent, Sean pareis sus lou
pount dou bastimen, bén viéu.

Es pas mort, mais vincu peér lou
Grand Univers e vén tourna a soun
passat.

Entre Angeld e Sean, la batésto se
pou pas esquiva. S’atubo un
dimenche a la sourtido de la Messo.
Li dous ome se bacelon a mort e
Maureen se plago entr’ éli mai,
senso lou vougué, Sean ié crebo lis
iue emé soun fielet que ié devié
servi pér tua soun rivau.

La malastrado de Maureen es aro
ligado a-n-aquelo d’Angelo; Mau-
reen es touto au mounde doéu pantai
qgue ié proumet Angeld lou pouéto,
Angeld lou messourguié. Un mes-
sourguié vertadié, que lou souleu de
soun pais n'en fai lusi que mai cru-
délo sa misero.

E fin que la messorgo siegue eterna-
lo, s’embarco emé Maureen sus la
Grand Mar que li va prefoundre.
Aquel éupera que lou coumpousitour
ié counsacre 5 an d’'un travai achini,
chanjara Gilbert Becaud coumpousi-
tour de cansoun en un Becaud
grand coumpousitour d'éupera.

Li maucountént de longo, estassa-
ran I'obro mai lou journau Lou Moun-
de fagué d’aquelo obro la semblan-
¢o emé Puccini. Es beléu pér aco
que mai de trento an apres se n’en
trobo plus de disque e lis amourous
d’aquelo istori de la musico tant
bello e couladisso espéron bén que
li proudutour la van edita tourna mai
coume l'an fa péer sis autri cansoun.

Li generacioun chanjon e si goust
parié. Aves que de regarda lou nou-
veu Romeo e Julieto jouga au Palais
di Coungres de Paris e que fai uno
virado dins touto la Frango a parti
déu mes de febrié. léu ai acheta la
K7 video fin de veire ¢o que douna-
vo. N’en sian tout destimbourla,
nautre lis ancian.

Mai es verai: es pas beu ¢o qu’es
beu, es béu ¢o qu'agrado!

Ives Rebufat




LLibrariée

Escrivan
de Marsiho

En seguido déu couloqui “ Escrivan de Marsiho ”
gue s’es tengu dou 2 au 4 de mai 2000 a I’Anfi-
tiatre Fabri déu Céntre Saint Charles de I'Universi-
ta de Prouvenco, lis Ami de Mesclun venon de
sourti lis Ate d’aquéu Couloqui .

Couloqui ourganisa per lis Amis de Mesclum, I'lns-
titut d’Estudi Oucitan, Seicioun Frederi Mistral di
Bouco déu Rose, déu Céntre Regiounau d’Estudi
Oucitan de Prouvénco, e de I'Oustau dou Pais
Marsihés. En parti financa pér lou Counseu Gene-
rau di Bouco-dou-Rose e dou Counséu Regiounau
de Prouvenco. La Coumissioun de counmemoure-
soun dou 26 enc centenari de la vilo de Marsiho i'a
atribui soun label.

Au soumari: Amanda Biot: Prefaci

Poueto, roumansié, dramaturge.

Nicole Nivelle: Claudius Marius Victor, dit Victori -
nus.

Nicole Nivelle: A propos du troubadour Folquet de
Marseille, I'aventure d’'un genre, I'aube.

Paul Amargier: Un abbé de Saint-Victor, disciple
de Pétrarque: Pierre Flamenc (1405 - 1424).
Odette Cagnasso: L'abbé Barthelemy.

Héléne Echinard: Julie Pellizzone (1768 - 1837),
Mémoire d’'une Marseillaise.

Glaudi Barsotti: Victor Gelu, 1le porte parole du
peuple marseillais.

Glaudi Barsotti: Felip Mabilly, écrivaill engagé.
Paul Nougier: Valére Bernard, poéte social (1860-
1936), « La pauriho » (Les miséreux).

Nicole Nivelle: Masques et utopies. De quelques
ceuvres de quelques écrivains Marseillais,

de Victor Gelu & André Roussin.

René Rougerie: Visages de Saint-Pol-Roux.
Robert Parienté: André Suares et la Méditerranée.
Francisca Mancebo: Jorgi Reboul: premiers itiné -
raires en poésie.

Jean-xavier Ridon: Antonin Artaud et la culture des
indiens Tarahumaras.

Pierre Grau: Pierre Rouquette, homme de lettres,
divulgateur de la culture catalane a Marseille.
Nicole Nivelle: lls ont écrit avec la mer.

Jeannine Baude: Louis Brauquier, Gabriel Audisio,
une amitié exemplaire.

Jean-Claude Latil: Le roman policier Marseillais
aujourd’hui.

Maria-Angeles Cipres: Lecture des poemes de
Pierre Garnier: Marseille, un reportage (1993).
Escrivan e journalisto

Maxime Albisson: Antoine Perrin, un Aptésien de
Marseille (1815- 1894).

Christian Laux: Lou Bouil-Abaisso et la venue du
chemin de fer & Marseille.

Nicole Nivelle: Deux féministes Marseillaises au
XIXeme siecle, Armande Bessiéeres et Olympe
Audouard.

Nicole Nivelle: Deux journalistes Marseillais: Jose -
ph Méry et Horace Bertin.

Nicole Nivelle: Le naturisme dans la presse Mar -
seillaise des XIXeme et XXeme siecles.

Oscar Carchidi: La presse Italienne a Marseille au
XIXéme siécle.

Sixte Ugolini: L’Annu Corsu, revue des lettres et
des arts.

Varia

Juana Castano Ruiz: L'image de Marseille dans
les textes non littéraires: le cas des guides de
voyage.

Roger Cornu: Voyage en Francitanie dans
I'entre-deux guerres

Philippe Martel: Massiliague de Marseille de Paul
d’lvoi, ou un Marseillais peut en cacher un autre.
Glaudi Barsotti: Lo music-hall Marselhés d'expres -
sion occitana.

Trevor Jones: Ponts transbordeurs.

Lou libre fourmat 15X21, caup 312 pajo e costo 15
éuro l'unita (apoundre 4 éuro pér lou mandadis)
cheque a I'ordre de :

“Les Amis de Mesclum " Dono Jeannine Dugas
- 52 Allée Grande Bastide Cazaulx - 13012 Mar-
seille. Tel 04.91.64.20.55/ 06.11.69.01.99.

L es Cacous
| e Parler de Marsellle

Escri péer Jan Jaque e publi-
ca per lis Edicioun Aubéron
Lou parla de Marsiho

“ o0 blound, noun as pas
pantaia ! es ben la nouvelo

edicioun ! e ges de prou- soun paro-souléu emé I'0O.M
bléemo, es encaro mai dégai- dessus e

no, moun auto-radio-CD.ZX100
autambén que ma bagnolo Watt.”

mountado emé si gamato, Despiei 1996, lou libre “Les
Cacous” es un suces en
librarié. Devengu a la fes la
referénci e lou bouquin
d'imour que fai se coungousta
li marsihés, es esta saluda
peér li radio e la presso :

“ Un gentiéu clin d’iue a
I'ensén d'uno poupulacioun
gue boulego dins uno vilo
ounte ren es vertadieramen
parié qu’aiours. Un libre plen
de frescour ”.

“Un libre emé un moulou de
detai sus lou biais, lou “look”,
lis oucupacioun e lou vouca -
bulari d’aquéli persounage
tipicamen marsihés. Un pre -
sent a faire entre ami ”.

“ Drole, vertadié diciounari
déu parla de la carriero marsi -
heso, aquéu libre es un grand
suces de librari¢”

“ Un oubrage que fai tchacha
lou tout Marsiho e que téuti se
derrabon ”.

“ Emé aquéu libre, Jean
Jaque nous pourgis uno obro
d’'antoulougio !".

-“ Les Cacous ", es un libre
escrich en francés fourmat
14X20,50, caup 190 pajo e
costo 13,50 éuro de cou-
manda a:

Edition Aubéron BP4 -
13822 Cabries Cedex. Tel:
04.91.09.50.07.

Aunhdérom

Le Grand Libre de la Provence,
de I’Antiquité aux Troubadours

Maurise Chevaly, autour marsihés, proufessour d'istori quouro éro en ativita, es aro, a la retirado.
Nous prepauso un libre I'an, e vaqui un grand obrage sus la Prouvencgo, gu’es lou proumié d'uno
tiero de tres.

Aquéu Grand Libre nous raconto li fach istouri (li réi, li dinastio, li guerro), la culturo (lou patrimoni, i
tradicioun religiouso e proufano), li legéndo (la cabro d'or, li Penitént, la Tarasco), li femo (Mario-
Madaleno, li Santo, Elouiso de Sabran) e lis ome (Louis d’Anjou, lis escrivan) ilustre de Prouvenco.
Countaire de trio, M. Chevaly, biougrafo de Jan Genet e Jan Giono que I'ounouré de soun amista,
roumancié , nouvelisto, counferencié e journalisto, fugué tamben lou secretari de Thyde Monnier
que trevé Manosco dou téems de la guerro. Es I'autour de mai d'un vintenau de libre divers.
Passiouna de pouésio, de tiatre, de radio animeé d’emissioun sus France-Inter.

Soun darrié libre sus la prouvenco, es divisa en grand chapitre : la preistori, la mitoulougio, I'antiqui-
ta, la periodo crestiano e mistico e I’Age Mejan, valént-a-dire que cuerb nosto istori di dinosaure a
Nostradamus, emé d'ilustracioun qu'aven pas I'6ucasioun de trouba eisadamen. Tant de varieta e
de coumpleissita esplicon coume l'istourian devén tant eisadamen countaire.

En liogo de dedicaco, aven uno citacioun de F. Mistral, M. Pagnol, J. Giono e P. Fabre.

Maurise Chevaly, Le Grand Livre de la Provence — Grand fourmat 21x29 — is Edicioun Autres-
temps — 30 éuro (197 F) en vendo dins touti li librairié.

Lou Pichot Tresor

Urouso iniciativo dis Edicioun Aubéron que venon tourna-mai de reedita lou “ Pichot Tresor ” de
Xavier de Fourvieres Devengu un classique, lou diciounari de referénci, “ Lou Pichot Tresor ” es
esta counceupu pér estre I'éutis facilamen manejable de traducioun vo de counsultacioun au service
dis estudiant o déu publi forco noumbrous que volon aprendre vo recounquista la lengo prouvencalo
Abréujat déu “ Tresor déu Felibrige " de Frederic Mistral, recampo li mot usita dins lou miejour de
la Frango.

Xavier de Fourviéres (1855-1912). Preire, filousofe, escrivan de lengo d'oc, majourau dou Felibri-
ge, defend arderousamen la causo dou bilenguisme en materi d’ensignamen. Vaqui perqué redigira
aquéu diciounari e la Gramatico prouvencalo (segui d'un Guide de counversacioun) que fan troujour
autourita. Peér la lengo d'Oc es la refenrénci indisputablo .

Aquéu diciounari cuberto coulour cartounado , caup 266 pajo, fourmat 11X16cm costo 26,68
éuro (175F) de coumanda is :

Edicioun Aubéron - BP4 - 13822 Cabries Cedex . Tel 04.91.09.50.07




LLibrariée

Monlet d’hier
et
d’aujourd’hui
Dins la couleicioun d’Istori
di coumuno e di pais, lis
Edicioun doéu Roure
vénon de sourti un béu
libre escrich en francés
per Baptiste Rax, aquéu
darnier oubrage fai segui-
do a la sourtido de “
Ceaux, d'Allegre,
Lantriac, Champlause... ".
Monlet es un vilajoun
d’Auvergno, en Auto-
Léiro, a la limito déu
Velay. Soun istori fugué
jamai escricho. A faugu
I'achinimen e des annado
de recerco pér que
Baptiste Rax pousquesse
rassembla soun travai e
sis article pér “Monlet
d’hier et d’aujourd’hui ”.
Li vilage clantisson de
noum cantadis coume :
“Estublat, Fontes,
Bonharmes, Les Ignes,
Barribas, Chardon et
Chardas, Bréchiniac,
Pouzols, Beyssac.... ".
Baptiste Rax nous counto
I'istori dis oustau fort e
doéu casteu, I'eraudico di
seignour, lou téms de la
gleiso e du Sully, aquéu
tihou mai d'un cop cen-
tenari. Nous fai la descrip-
cioun de la dureta dis
impost d’Ancian Regime,
la coundanacioun dis abi-
tant en 1750, li bouirado...
L’istori d’aquéu vilage es
tambén aquelo de sa vido
ruralo emé si tradicioun e
sa moudernita, aquelo de
I’estrucioun publico e dis
escolo de vilage, la vido di
gent e sis escais-noum e,

lou lau, Malaguet.

Proche d’Allégre, Monlet
a eireta d’'un passa ounte
li coundicioun di manou-
brié e di mitadié éron pas
eisado.

Mai I'autour amo nous
remembra li sceno de
vilage: li meissoun e
feneirage, li pelegrina-
cioun di jouine gardo-
vaco, lou reinage, la tuaio,
li couvige di denteliero, li
conte coume aquéu dou
loup e déu reinard déu
Mont-Bar.

Enfin lou noum de Monlet
es indissoussiable di dous
Monatte : Antoine, lou
temouin de la preso de la
Bastiho e Pierre, lou sen-
dicalisto.

Baptiste Rax es nascu a
Monlet en 1932, es esta
istitutour en Auto-Léiro
(Sant-Peire-Duchamp,
Félines, Yssingeaux), piéi
proufessour a Craponne e
a Allegre.

Aquéu libre ilustra de
192 pajo, fourmat 21,5
cmx15 cm caup 15,4
éurd de coumanda is:
Edicioun déu Roure -
Neyrac - 43260 Saint-
Julien-Chapteuil.
Tel/Fax 04.71.08.74.89.

L etro de moun moulin

“ Les Lettres de mon moulin ” péer Anfos Daudet

Lis Edicioun Aubéron vénon de reedita li letro de moun
moulin, se saup qu’eisisto un mouloun d’edicioun bon mar-
cat d’aquéli letro, mai la majo-part d’entre-éli soun de
pocho, empremido sus de marrit papié e aléujado di letro li
mens couneigudo. Lis Edicioun Aubéron an sourti éli un
meravihous libre escrich en francés e en versioun coumplé-
to, lis ilustracioun soun de Corinne Simon.

“ Es d’aqui que vous escrive, ma porto grand-duberto, au
bon souléu. Un poulit bos de pin beluguejant de lum barrulo
davans iéu enjusqu’en bas de la costo. A l'ourizount, lis
Aupiho decoupon si cresto fino.... Ges de brut.... Tout just
de luench en luen, un son de fifre, un courreli dins li lavan -
do, un cascaveéu de miolo sus la routo.... Tout aquéu paisa -
ge prouvengau vieu que per la lumiero.

E aro, coume voulés que pousquesse regreta, voste Paris
brusissént e negre ? Siéu tant bén dins moun moulin ! Es
vertadieramen lou cantoun que cercave, un pichot cantoun
perfuma e caud, a milo lio di journau, di fiacre, de la
neblo!... E coume tout es poulit a I'entour de iéu ! I'a tout
béu just vue jour que siéu istala, ai deja la tésto cargado
d’empressioun e de souveni....”

Es touto la Prouvéngo que trescoulo dins li pajo d'Anfos
Daudet.

Relegi touti si letro dins un libre agradiéu es un regale.

Anfos Daudet (1840-1897). Escrivan francés, nascu a
Nime. S’es toujour senti isoula dins la capitalo ounte éro
mounta per tenta la fourtuno literari. La publicacioun en
1866 di “ Lettres de mon moulin ”, soun precious cap-
d’obro, trecou de frescour, de vérbio, d'imour malicious e
d’emoucioun, n’en fagué uno celebrita. Es tambeén lou crea-
tour de “Tartarin de Tarascon”, persounage devengu
legendari, que souto soun aparénci bourlesco fai senti tout
'amour que pourtavo a sa caro Prouvenco e a sis abitant.

-“ Les Lettres de mon moulin ”. Aquelo poulido edi-

cioun, fourmat 14x20,50 cuberto en coulour, caup 224
pajo e costo 14, 94 éurd. Pér mai d’entre-signe e peér
coumanda lou libre escrire a:

Edition Aubéron - BP 4 - 13822 Cabriers Cedex . Tel:
04.91.09.50.07

BB DL SR,

Lettres = :
de mon moulin

- par
ALPHONSE DAUDET

ILLUSTRATIONS DE CORINNE S1MaOHM

Istori de Prouvenco

Parlaren a Bouleno publico despiéi d’annado de caiér doucumentari sus de sujét toucant nosti tradicioun, nosto culturo.
Aven publica ansin de caiér sus “li tradicioun de nouve ", “li tradicioun de Carmentran ”, “lis auceu de Prouvenco ", “la

sedo e li magnaud ", “Mistral ”, “Saboly ", “Suffren " ...

En 1997 aven sourti un “Bréu d’Istori de Prouvenco ". Aqui dedins assajavian de baia li dato e lis evenamen principau de
nosto istori. Mai, tout ben reflechi, au bout d’'un téms nous semblé un pau courtet emai un pau soumari. Fasié uno douge-
no de pajo. Adounc se sian di de lou tourna-escriéure. L'avén coumpleta, courregi, aumenta. Aro fai 25 pajo. Ié troubarés
toujour li dato e lis evenamen principau de nosto istori. Mai aven dessepara aco en pichot chapitre. Aven bouta de pajo
particuliero sus I'lstori dou Coumtat-Venessin, de la principauta d’Aurenjo, de la Coumtat de Nigo.

Fau pas s’espera a n'un vertadié libre d’istori, mai puléu a n-un sauvo-memori, que d’'un cop d’iue ié troubarés de noum,
de fa o de dato que vous fan mestié. Ei d’'aiours presenta en dos coulouno, uno per li dato, uno per lis evenamen.

“Breu d'Istori de Prouvengo”, un caier de 25 pajo au fourmat 21 x 29,7. Pres 4,5 éuro + 2,3 éuro de fres de mandadis.

De paga a I'ordre de Parlaren a Bouleno. De coumanda a Parlaren a Bouleno - Mairie - 84500 Bollene.

Lengo dou mounde

Les éditions Arten, spécialisées dans les sciences naturelles et les sciences de 'lhomme, proposent trois ouvages
qui concernent les langues dans le monde, de leur formation a leur évolution et a leur apprentissage.

Les langues du monde - couleitiéu

Li meiours especialisto esplicon, aqui, lis avan¢cado marcanto di diversi disciplino qu’estudion li lengo o partecipon a sa
coumprenesoun, despiéi li biais de founciouna de nosti carnavello fin qu’i recerco arqueoulougico.
Un oubrage de 158 pajo, pareigu en 1999 (ref. 978 284 245 0151). Costo 120f.

Les langages de 'Humanité - Miquéu Malherbes

Vaqui uno encicloupedio di 3000 lengo parlado dins lou mounde (6000 soun parlado en realita, mai d’uni pér uno pougnado
de gent). Aquel oubrage esplico li mecanisme déu lengage, li famiho de lengo, douno li retra gramaticau e culturau d'aquéli
lengo e de leissique de quauqui centenau de mot. L'autour debano aquel escabedéu talamen tant embrouia e douno un
panourama coumplét de I'univers di lengo, parlo tamben de maniéro pratico de I'estudi déu lengage uman.

Un oubrage de 1734 pajo, pareigu en 1997 (ref. 978 222 105 9470). Costo 199f.

L'origine des langues - Merritt Ruhlen

Li lenguisto soun téuti d’acord sus I'eisisténci de plusiour famiho de lengo. Mai se refuson coumpletamen I'idéio d'uno paren-
ta de poussible entre aquéli grandi famiho. Merritt Ruhlen afourtis lou countrari: pér aquel autour, li lengo couneigudo soun
téuti li feleno d’'uno souleto lengo aujolo. Pren lou legéire coume temouin e ié presénto ¢o que pér éu se devino “la mai gros-
so galejado scientifico déu siecle”: refusa, coume lou fan li lenguisto, de counsidera l'ipoutési d’'uno 6urigino coumuno di
lengo. L'espandimenn di lengo aurié segui I'evoulun de I'Homo Sapiens tout de long dis age e de tras la planéto.

Un oubrage de 288 pajo, pareigu en 1996 (ref. 978 273 848 5588). Costo 120f.

Fino de Parouvié

La gleiso dou siecle 1@n

Aven deja signala qu’'uno assouciacioun avié espeli
fin d’estudia I'lstori religiouso déu Miejour. S’agis déu
"Centre d’Etudes d’Histoire Religieuse Meridionale "
qu’a soun seéti a I'abadié de St Miqueu de Ferigoulet.
Lou Presidént n'éi Segne Doumenge Javel, déutour
en istori e ... proufessour de prouvencgau, ce que
degaio ren, n'en counvendrés.

Aquesto assouciacioun gu’a gaire mai de dous an,
boulego forco e fai de bono obro. I'a un an e mié
d’'aco, lou 7 d’6utobre de 2000, a ourganisa a I'Abadié
de Frigoulet un couldqui sus la "Contribution méridio-
nale au renouveau des ordres religieux au 19éme
siécle." Aquéu jour fugueron uno deseno de persouno
de prene la paraulo, la maje part éron de proufessour
d’universitat.

Vau la peno de legi agquésti coumunicacioun. Nous
mostron qu’es impourtant de couneisse téuti li partido
de noste passat, caduno esplicant mai o mens lis
autro. Impourtant peréu pér-¢co-que i'a pas gaire de
mounde que s'interesso a l'istori religiouso, subretout
a l'ouro d’aro.

Lis ate d’aquéu couloqui vénon de pareisse, es uno
countribucioun di bello pér la couneisséngo de nosto
istori procho, istori d'un téms pas bén luen déu nostre
gue n'avén mai 0 mens agu de rebat pér nosti réire-
grand. TAuti li que soun interessa pér aquesto pounta-
nado mancaran pas de se proucura aquel oubrage.

" Contribution méridionale au renouveau des ordres
religieux au 19éme siecle — Tradition et innovation "
Escri couleitiéu — ate déu couloqui de Frigoulet — 7

Edicioun CERHM
Un libre de 220 pajo au fourmat 15 x 21 cm.

Pres : 18,25 Eurd, mandadis coumpres

De paga em'un chéque a 'ordre de C.E.H.R.M.

De coumanda a : Segne Pierre Leuret — 20, allée de
la Providence — 30400 Villeneuve lés Avignon

d’éutobre 2000

J-M. Courbet

Deforo Montfort!

Dins la viloto de Lavaur que Simoun de Montfort ié fagué un chaple en 1211, poudés veire uno Rési -
dence Montfort! Es béu de pas estre rancurous, mai pamens...
Autambeén, quouro faguéron remarca au conse qu’ero un pau parié coume se New-York inaguravo
uno placo Ben Laden, aquéu pourté la causo davans soun municipe e tant léu publiquéron un arresta
gqu’enebis touto denouminacioun de Montfort o Simon de Montfort pér un lio publi de la coumuno de

Lavaur. Bono e ounésto reacioun.

En cercant bén, cresés pas que i'a segur d’autri municipalita que poudrien prene d'arresta identi?

PB

Seguido déu mes passa

LETRO VII
lou 4 de Janvié de 1950

Car Moussu,

se noun ere malaut, sariéu pas

d’escusa de vous avé leissa tant de

mesado sénso novo. E tre aro vous

souvete uno bono e urouso annado

emé tout ¢o que poudes espera:

santa, ativeta fegoundo, felen e lou

restant; e que siegue tamben I'an dar -
rié de la republico.

Se vous ai neglegi, creigués pas

gu’es d'6ublidanco de ma part: pense

forgo souvént au Bruei; mai verai fai

pas mau de téms que, emai moun

estat fugue, li mége dison, esta -
ciounari, me sente pas ben: pichoto

fébre, tussi countinuous, bomi que

vous desmesoulon e maucoron. E lou

malur es que pode pas ana miés (e

pode toujour ana pu mau) tant que

m’auran pas pratica uno grosso éupe -
racioun, “I'estrapléurau”, que me sarié

proun dificile de la supourta; pamens,

beleu me la faran dins quauqui jour, e

beléu forgo mai tard.

La vido, pensas, es pas gaire galoio a
I'espitau; ai pas pouscu ana a I'oustau

per Calendo. Féste mi vint an pér li

Rei, e fau de pantai d’avenir.

Espeére que vous sias revoi e qu'aves

bén passa Nouve. Lou tems, s’aves

Lis amista velaienco-prouvencalo
De Boudon-Lashermes, felibre

lou meme que nautre, sara esta gaire
fre, senoun agradant. Dins la marrido
sesoun deves estampa e coumpausa:
mounte n’ei 'oubrage que devias
alesti sus lou Camp d’Antouno?
Iéu, paure, es pas questioun de
coumpausa (just e just se pode un
pau legi), e lou Camp d’Antouno,
crese que noun lou couneirai de long-
téms. Pér estreno m'an oufert li Cou -
mentari “de bello gallico”; segur a I'ér
d’'éstre interessant tout plen; celebra -
rai en tradusént la remembranco déu
dousen milenari de la counquisto. A-
n-aguéu prepaus, se veéi proun que
Cesar es parciau d’en-pertout: aco’s
trop naturau, mai vous que couneis -
sés la questioun de-founs, poudrias
m’ensigna se voulés mounte li fai trop
grosso; piéi, es-ti questioun d’Antouno
dins li Coumentari? Me semblo que
m’avias di qu’éro identifica emé lou
proumié rode ounte Cesar s’encoun -
tré emé Vercingetouris.
Aurés saupu la mort déu paure Jou -
veau, i'a pereila dous mes; vous
mande lou papié qu’ai trouba dins
'’Armana: aviéu bén ama sa prefaci a
vosto “Licenciouso”.
Vous renove mi vot li mai sincére e
courau e vous pregue de bén voulé
creire, car Moussu, a I'asseguranco
de mi sentimen respetous.

R. Savy

Em’aquesto letro s’acabo la courres-

poundeénci couneigudo di dous felibre,
mai dins lis archiéu de Boudon-Las-
Hermes aven tambeén trouba quauqui
pouémo manuscri de Ramound Savy:
entre si “Preguiero”, presentaren eici
la mai courto, la mai simplo, qu’es
proubable la mai persounalo:

D’UN ROUMIEU A LA VIERGE

Vierge bello, bono Maire,

Dono de touti li crest

- Quouro aquest Estiéu, pecaire!
Siéu parti liuen de moun bres

E quand fuguére a Marsiho
Que t'enauro sus la mar -
Sout lou souléu que grasiho,
Au soufle viéu dou vent larg,

Entre mitan di pinastre
Vestissént lou roucas nus
D’ounte I'ome, i fid de I'astre,
Te devisto en un trelus,

A toun temple que regardo
La mar e la ten d'a-meént,
Nosto-Damo de la Gardo,
Ai mounta devoutamen;

Eila, bagna de lus lindo,
Proche tu, ‘mé lis aucéu,
‘Mé la campano que dindo,
T'ai prega, Reino dou Ceu.

Ive Gourgaud

Li Magnan
de I'Escolo
de la Sedo

Sabes touti qu’a Lioun se capito
encaro uno Escolo que se ié dis
“Escolo de la Sedo”.
Aquelo escolo foundado pér Pau
Marieton, en 1883, fugué uno escolo
di mai gaiardo. Pau Marieton escri-
van, pouéeto, cancelié dou Felibrige
grand ami e bras dre de Frederi Mis-
tral, ié counsacraravo soun téms,
coume soun energio, toujour pér la
defénso de la Causo Felibrenco . A
sa mort I'Escolo periclité un pau e
resté proun de téems en som. Faudra
espera I'annado 1952 emé I'arribado
d’uno prouvencalo d’Avignoun, Dono
Roch, pér véire de bon respeli la
soucieta felibrenco de Lioun. Dono
Roch prengue lou relais, emé quau-
qui afouga. Se bandigué tant leu au
travai, e pér faire reviéure la grando
Escolo creado pér Marieton ague
I'ideéio de publica uno revisto “ Li
Magnan ”. Sieis numero veguéron
lou jour, e ... puei en 1968, Dono
Roch, alassado, demessiounavo. Un
nouvéu cabiscou s'istalavo : Marcéu
Faidutti, fin que 1978. En aquelo
pountanado uno nouvello chourmo
se coustituis a I'entour d6u nouveu
cabiscou Glaude Tourniaire. L’Esco-
lo de la Sedo reprenguée mai soun
vou, boulegué e ourganisé de noum-
bréusis acioun per espandi nosto
lengo e nosto culturo, mai chasque
an, Glaude revenié sus un proujéet
que lou tafuravo, reprene la publica-
cioun de la revisto “Li Magnan”.
Bono-di sa tenesoun, a l'‘aubo
d'aquéu nouvéu milenari realisé
soun proujet : lou nouveu “ Magnan
" revisto felibrenco a creba I'idu : lou
numero 7 realisa pér la chourmo de
I'Escolo de la Sedo ven d'espeli en
nouvembre.
Se ié trobo l'istori de 'Escolo, emé si
passado impourtanto, sa vido, si
soucit, sis acioun e soun estacamen
a la culturo prouvencalo. Fau coun-
tunia.
Osco en touti, e brave au dessinaire
Maurise Magnan, pér la poulido
cuberto.

S. Defretin

Lou Grihet
doéu Plan
dei Cuco

Ecolo dei Felibre déuTerraire Marsi-
hés vous prepauso de veni prene

Un café literari au cafe-libre déu Plan
dei Cuco lou dissate 23 de mars
2002 a 9 ouro

A I'entour dei mot déu “ Diciounari
Marsihés de A a Z, d’Absinte a
Zou " de Danié Armogathe e Jan-
Miquéu Kasbarian, pareigu ei Edi-
cioun Jano Laffite

Entre-signe e reservacien : Jan-
Miquéu Turc: 04.91.21.90.23 vo
06.62.10.77.90. Participacien : 5
éuro - Dejuna goustous coumprés
- Endré : Seti déu Grihet - residen-
ci dei Cuco Bt.7 - Plan dei Cuco.

La descuberto dis isclo dou Pacifi
racountado per I’Amirau Jorge Martin

Istori maritimo

La descuberto dis isclo dou Pacifi
Per I’Amirau Jorge Martin
(Reviraduro de Peireto Berengier)

Introuducioun

Vasco Nunez de Balboa, que cou-
mandavo I’establimen espagnou de
Darien, au Panama, es lou proumier
Euroupen d’agué travessa I'isme déu
centre de I'’Americo. Lou 25 de setér
de 1513, d’'un camin de mountagno, ¢
tout d’'uno lou Grand Oucean, tou
d’a-geinouioun e rénd graci a Diéu.
nouvello journado de marcho plus -
arribo sus lou ribage, rintro dins I'ou
emé soun casque e soun armad
d’'uno man aubouro soun gounfaloun
I'autro brandis soun espaso. Préen 6ul
lamen poussessioun “de cette mer t
entiere et des pays confinant a cell
ci”. 1é mes “la Mar déu sud”, borc
gu’a camina emé sis ome vers lou
sud. Balboa se douto pas que ven
de descurbi lou mai larg dis oucean
de la planeto, la ribo vertadiero déu
mounde, oucean mai grand tout
soulet que lis oucean Atlanti e
Indian ensen.

Lou gouver espagnou se dis de
metre a proufié la descuberto de
Balboa. Quouro Lisbouno fai saupr
que li navigatour pourtugués an tou
la memo annado lis isclo Moulu
Madrid respond qu’aquélis isclo inda
siano podon pas estre beén liuen di ¢
americano d’ounte Balboa a descub
mar doéu sud, e que se trobon dounc
la partido déu mounde que reve
I’'Espagno a respet dis acord
Tordesillas.

Mai degun saup pas de mot
passo la “ligno de demarcacioun” de
I’autro man déu globe. Pamens, pér lou
Pourtugau e I’'Espagno que si nouvelli
richesso venon d’aquéli poussessioun, la
questioun es majouro e quouro i
Pourtugués e lis Espagnou se retrobon,
fin finalo, is antipode, li proumiéri toco
soun pas di mai calourénto. N’en sara
d’aiours tout parié, un pau plus tard, emé
lis Oulandés quouro auran pres la plago
di Pourtugués dins lis isclo dis especi di
Mouluco.

Lou Pacifi, dins noste imaginari
d’Euroupen de vuei, es un ensen de mite,
de noum e d’'image. Aquéli mite, aquéli
noum, aquélis image, li deven i raconte di
viajaire e i carto d’aquélis isclo liuenchen-
co di noum estrange que fuguéron piei
publicado e esparpaiado dins nosti pais,
a-n-aquéli rouman que conton d’istori
fabulouso coume la de Robinson Crusoé
o de Moby Dick, aquélis istori de revouto
coume la dou Bounty, aquéli dramo
coume li tempesto déu Cap Horn, lou
chaple de Magellan, lou de Cook, la dis-
paricioun de La Perouso, lou mistéri de
l'isclo de Pasco e I'aculido calourento, per

pas dire mai, que li Poulinesiano pourgis-
sien i marin que ié rendien vesito.

Pamens, un grand noumbre d'aquélis
aventurié qu'an barrula sus aquest
oucean inmense leisséron pas de conte-
rendu de si viage, manco pas de carto de
si descuberto. Vai ansin que la mage-part
dis isclo déu Pacifi saran descuberto plu-
siour cop e que d’autro, signalado d’uni
marin, saran jamai retroubado bord que
faugué noumbre d’annado avans de
pousqué situa li terro sus la boulo déu
mounde e peréu per ¢o que li carto reste-
ron long-téms de doucumen secret. Falié
prouteai li routo coumercialo

UlLUIla UTaIauLy uc 1a
navigacioun dins aquélis encountrado.

Segur que tén de ¢o qu’'agué lou
benefice déu raconte que n’en fagué lou
flourentin Antonio Pigafetta que lou viage
de Magellan autour déu mounde devié
agué tant de resson. Mai avans de se
gandi emé Magellan dins la descuberto
déu Pacifi, fau proumié regarda uno carto
generalo d’'aquel oucean en respetant la
formo de la terro afin de faire paréeisse
mai clar li distango relativo vertadiero
entre li group d’isclo que n’anan parla
d’abounde e que soun desfourma en plen
pér la presentacioun que li carto n’en fan
de coustumo.

Li distango soun quasi pariero entre li
Saloumoun, lis
Touamotou. Lis archipéu soun en gene-

isclo Hawai e i

rau situa entre lou troupi déu capricorne e
I’equatour e, buta per lis alisa, que dins
I’encountrado boufon déu sud-est vers
lou nord-ouest, la mage-part dis esploura-
tour van a-de-réng, aprés uno longo cour-
so dins lou Pacifi-est, quasi sénso terro,
ajougne forco fourcado lis isclo de la
Soucieta avans de touca lis isclo Samoa,
li Tonga, li Fidji, li Saloumoun piéi la

Nouvello-Guineio. La decuberto de la
Nouvello-Zelando, coume lou veiren, ven-
gue di recerco menado mai dins lou sud,
en bousco d’'un countinent austrau de
legéndo.

Lou tour déu mounde
de Magellan

Lis 6urigino d’aquéu Pigafetta soun,
encaro vuei, gaire claro e proun discutido.
Restavo en Espagno en 1519 au service

beilejado per un nouma Magellan,
un Pourtugués passa au service
d’Espagno. Prouvesi de recoumanda-
cioun, capite de se faire ametre a bord
déu veisseéu amirau, La Trinidad, e de se
faire emplega coume criado del Capitan y
sobresaliente, voulént-a-dire coume ser-
vidou de I'’Amirau. Ero pas marin de bon,
¢o qu’esplico que lou raconte déu Voyage
de Magellan autour du monde que lou
redegigué a la grosso, se devino l6ugié,
raport a I'aspet maritime déu viage.
Fugué subre-tout I'escrivan déu bord, lou
que tenié lou journau. Fugue lou proumié
d’aquéli grand viajaire que prenguéron la
mar e n’en patiguéron. D’aquéli patimen
neissigue un libre a la glori de Magellan e
de si coumpan de viage e, dins si rego,
atrouban pas jamai un plagnun a respet
de soun astrado a-n-éu, coume la bén-
estanco I'impausavo, d’aiours, a-n-un
ome de qualita.

Sara demié li dés-e-vuech ome
escapi de I'espedicioun de Magellan sus
li cént seissanto-cing ome gu’avien quita
lou port de Lisbouno a la debuto d’avoust

de 1519 sus li veisseu de I'escadro.

Aquelo armada, ié caupien cing nau
que si tounage anavon de 120 a 75 tou-
neu mai se fau mesfisa, vuei, d’aquéli
valour que sémblon gaire, bord que li tou-
néu d’aquéu tems éron pas li de vuei: en
realita, aquéli bastimen fasien si trento
metre de long e si vuech a des métre de
large.

Se Pigafetta éro pas marin, Magellan,

éu, éro un navigatour counfierma e plen
d’esperiénci que sa carriero maritimo éro
deja bén prouvesido. Ero dins si 39 an
quouro apareié péer soun tour déu moun-
de. Avié deja participa, en 1505 (avié alor
n), a I'espedicioun de Don Francisco
Imeira vers lis Indo, en passant déu
de Bono Esperanco e lou trouban
oen a Malacra en 1509 emé soun
npan Jan Serrao que coumandavo
Santiago, I'un di bastimen de I'esca-
e fugue massacra dins lou meme
nbat que Magellan ié leissé la vido.
A Malacra, Magellan se croumpé un
iclau que ié metegué Enrique e que
sugué un role d’'impourtancgo dins
I'espedicioun autour déu mounde.

En 1512, s’entourné au

Pourtugau un cop agué servi sét an
is Indo. De pichoto noublesso,
s’endrudigué pas e touqué pas
qu’'uno pensioun moudésto.
Reprengue, piei, de service en
1513 dins uno espedicioun mounta-
do pér lou rei déu Pourtugau au
viaro, ié fugue blessa un tresen cop,
ns un coumbat emé li Maure e
quelo blessaduro gouiejé touto la
. Carga de la gardo d'un capitau pres
ure, fugué acusa de mau-versacioun.
finalo, lou blanquiguéron de touti li
spicioun mai se retroubé a Lisbouno
ubra e sénso prouteitour.

Counsciént de la lus de sis estat de
ice, d'un caratere entié e fier, man-
yuc de gaubi emé lou Réi Manuau déu
Pourtugau que s’enmalicié e se moustré
em’éu d'un indiferénci vergougnouso.
Magellan éro, peréu, un ome fre, precis,
pensadis, afourti de sa propro valour e en
6utobre de 1517, decide de franqui la
frountiero pér trouba en Espagno un des-
tin mai astra. Vengue, proumié, lou fihat
de I’Alcade de I'arsenau de Seviho, éu
peréu, un Pourtugués passa au service
déu rei d’Espagno. Tablavo de jougne lis
isclo dis espico pér lou pounént. Aquéu
proujét que I'avié counceupu emé lou
grand cousmougrafe, Ruy Faleiro, e un
financié courajous ,Cristofer de Haro, fin
finalo, lou Counséu 'acete. Carle Quint,
que de coustumo restavo fre, s’estram-
bourdé pér aquelo idéio e I'apielé de
touto soun autourita.

Magellan que fugué, proubable, un
persounage de mai grando impourtango
que Cristofer Colomb pousqueé alor alesti
soun espedicioun em’'uno minucio eisem-
plari que ié desplegué toéuti si qualita de
cap supréme.

Seguido e fin lou mes que vén

La Terrour Blanco
Teste prouvencau inedit de Felis Gras

Seguido dou mes passa

Vés-aqui qu'aco li fustibulavo, aquéli béu
messiés que nautre, fuguessian aqui tou-
cant soun claus dins noste badassié
ounte venian de cing en quatre pér lou
fatura, emé nosto cabano que visajavo
bén li terro drudo d6u castéu. Em’ aco un
jour nous fague dire, aquéu mounsen de
Carpentras, que vouguessian ben, a
I'aveni, ié demanda la permissioun touti li
cop que voudrian ana dins noste tros de
bén, qu’'éro bessai plus |éu un mousséu
de mau tant ero secarous! E iéu, ié
faguére responso que se voulié me
croumpa moun badassié, ié vendrié a
dicho d’espert, mai que tant que sarié
miéu i'anariéu quau bon me farié plesi.
De que i'aguére fa dire aqui!
Tres jour apres, prenguére ma trenco per
ana reclaure quauqui clot de jaisse que
i'aviéu semena e m’adraiére sus lou
camin de sant Féli. Em’ aco rescountrére
en sourtént déu vilage uno femo que
revenié d’eilamoundaut e me fagué en
richounejant:
- Ouh! Toni, vas bessai reclaure ti jaisso?
- Eh 0, ma bono, n’an proun de besoun.
- S’eére que tu, m'entournariéu, me fague
en se trufant de iéu, li courpatas te lis an
téuti becado.
- Anen, anen, vos rire? ié repliquere en
countuniant moun camin.
Un pau plus liuen rescontre un ome
gu’avié tuia soun porc e n’en pourtavo la
lengo emé li gaugno a moussu lou Mar-
qués, gu'aco ié revenié de dre. Em’ aco
aquest ome me fai en richounejant
coume la femo:
- Ouh! Toni, vas bessai reclaure ti jaisso?
- Eh 0, moun ome, n'an proun de besoun.
- S'eére que tu, m'entournariéu, me fague
em’ un ér de dous ér, li courpatas te lis an
téuti becado.

|1é respoundeguere pas e countuniére
moun camin, mai entre iéu me pensave:

- De que vau dire tout aco? Es pas pous -
sible aquéli dous gént se soun douna lou

mot per te boufouna. Me languissiéu de

véire mi jaisso pér saupre lou fin mot de
la galejado.

Quand fuguére en visto de ma terro,

aubourere lis iue e vegueére que i'avié de
mounde, de travaiadou qu’'avanon,

venien, d’uni pourtavon de causo sus lis
espalo, d’autre semblavo que fouissien la
terro. De liuen, poudiéu pas me rendre

comte de co que fasien aquéli gént, car
eron bén nou a dés atravali dins moun

champ. En me raprouchant entrevesiéu

coume de bigo plantado:

- Oh! pesto! me disiéu, se sabiés pas

qu’as res coumanda, jurariés qu’es uno

troupo de macgoun que te bastisson un

oustau!

E auriéu pouscu lou jura que n’éro! Quau

vous a pas di que sét magoun emé tres
manobro en tout dés ome. Eron aqui pér
ordre de l'avesque de Carpentras en trin,
desempiei tres jour, de me basti un
muraias de dos cano d’aut qu’enclausié
moun badassié e ma cabano emé lou
claus doéu castéu de Sant Feli!
Aguere beu crida, béu menaga, faire tri-
pet-pelori, ma pauro terro fugué ansin
counfiscado e grand gau encaro de
m’encourre tant qu’aguére de cambo car
li magoun entre me veéire avien l'ordre de
m’aqueira.

Es pas tout, a la vesprado, un especi
d’'alabardié de I'avescat vengueé a I'oustau
e me signifigué I'orde de sourti déu vilage
avans l'aubo dou jour, iéu e tout ma fami-
ho se noun vouliéu me veire passa per
I'estrapado e tranca la lengo emé un ferre
rouge, amor qu'aviéu menaca l'avesque
d’'un prouces e qu'aviéu dins ma couléro,
renega lou sant noum de Diéu.

Emé de couquin coume aco falié pas bre -
guigna. Quiterian lou vilage dins la niue

emé nosti quatre rabasto e ma femo
estent prens, pecaire, de nosto fiho.
Urousamen atrouvarian un recati eici a
Peéire-Avoun qu’'aco ero de moussu de
Santo Crous, un brave ome liberau, que
nosto miséri fagué pieta.

E tirant lou velet de tanto Douroutéeio,
reprenié:

- Eh bén! De que n’en pensas d’'aco? Me
semblo que n’en boufas pas uno...

Chapitre XXXIII
Uno estranjo

casso

E degun mutavo. S’aussissié que lou
roun-roun déu tour de Jano-Mario que
fielavo, e lou cla-cla-cla déu debanaire de
I'’einado di fiho. Li droulas dourmien,
acouida sus la taulo, las dis grossis obro
déu jour. Lis enfant, Cadocho lou pastri-
houn, Dodo e I’Adelino éron a la jasso
que fasien teta lis agnéu e jougavon a la
courso de biou emé lou michant menoun
qu’embastissien dins lis estable. Mai
entre que li tres leventi arribavon, la viha-
do recoumencavo, se parlavo plus di
miseri de la Revoulucioun. Se countavo
d’istori pér amusa lis enfant, de conte de
ma grand la borgno. Ero Jano-Mario, que
tout en fielant, li tenié espanta, d'ouro de
tems, emé ['istori déu chin de Cambaud,
un animau fantasti qu'intravo dins lis ous-
tau pér li trau dis eiguié!

D’autri cop se parlavo de casso. Alor, éro
Cadocho lou pastrihoun que countavo
coume avié tuia sa proumiero lebre, a
jas, d’un cop de bastoun sus li cadeno.
L’avié visto de liuen, souto un panicau, lis
auriho envessado sus soun esquino, lou
mourre alounga entre si dos pato de
davans, si grands iue bounias, redoun,
dubert. I’éro ana dessus en ié virant &
I’entour, en siblant, en fasént vijaire de la
pas regarda. Em’ aco quand éro esta a
pourtado, vlan! un bon cop de bastoun en
traves di cadeno. Avié resta sus lou cop!
Pesavo sét liéuro e tres quarteiroun.

E quand avié counta aquelo, n’en cou-
mengavo uno autro, sa famouso casso de
la lébre e déu reinard, uno causo
estraourdinari. La countavo, toujour la
memo emé |li mémi gént, li mémi mot.
Coumencgavo ansin:

- D'un cop de fusiéu, ai toumba rede mort
un reinard gros coume uno fedo e un
lebras gros coume un chin! Poudés me
créire, pieéi mi meéstre I'an vist. Avié toum-

ba un pau de néu e i'avié uno luno gran-
do coume un drai, se ié vesié coume en
plen jour. L'avé, emé la néu, poudié pas
sourti, despendoulére lou fusiéu de I'einat
e anére a I'espéro dins la Coumbo de
Curnié. Dins lou jour aviéu remarca lou
trafé de la lebre, si clavo sus la néu e sus
lou cop de vuech ouro de véespre, ére ana
me pousta ben au rode que falié, la lebre
devié passa a pas mai de quinge o vint
pas de iéu. M’ere amata dins un éuse e
me retenié de gencga pér pas espanta lou
bestiari. Ere aqui desempiéi un moume-
net, I'iue fissa sus la passiero e lou det
sus la guincheto, quand ausiguére trapeja
sus lou través. Virére pas la tésto, virére
pas lis iue e veguére un beu reinard que
davalavo en catounejant, a pichot saut,
coume s’avié vougu faire ges de brut.
Quand fugué au bord de la draio ounte la
lebre devié passa, lou reinard s’aplante,
chaurihé de drecho e de gaucho, naseje,
piéi se reculé d'un bon pas de la draio e
s’assete sus soun quiéu darrier un clot
d’espi que I'escoundié tout, franc de la
tésto. Quand fugué ansin pousta, disié
Cadocho que bavavo de plesi en coun-
tant souns istori, sachére plus que faire:
de ié larga moun cop de fusiéu o d’espe-
ra la lebre. Mai lou couquin de reinard
avié pancaro pres téuti sis amiro. Ves-
aqui que per estre segur de soun cop, lou
rusa s'assagé de sauta. D’un bound fran-
quigué la mato d’espi e ané toumba au
béu mitan de la draio ounte la Iébre devié
passa. Un cop, dous cop, tres cop s'assa-
gé coume aco. E aguént vist qu’ero ben a
pourtado, s’istalé tout de long sus soun
quiéu darrié sa mato, mai aqueste cop en
aguéent siuen de teni a barjo un clot de
ferigoulo qu’escoundié soun mourre, sis
auriho pounchudo e soun iue lusént. Em’
aco, lou coulégo espereé...

Emai iéu espereére.

Quand i'agué uno miech oureto qu’erian
aqui, ausiguére lou crid d'un ratié que
radavo dins lou ceu: gri! gri! gri! gri! Lou
ratié véi la Iébre, me diguére. E dins
moun pitre, ausissiéu gu’aco fasié poun!
poun! Moun det tremoulavo sus la guin-
cheto e talamen escarcaiave lis iue, pér
bén veire, que me venié coume li lume.
Chut! La lébre arribavo a pichot saut de
drecho e de gaucho, plan plan, coume
s’avié cerca lou rode pér pausa si piauto.
Ves-la! Si dos auriho drecho coume se
pourtavo la mitro, soun esquinasso griso
e soun ventre que blanquejo a chasque
saut, dirias un fum talamen fai ges de
brut e pareis l6ugiero. Vés-la! Engaute
moun fusiéu a I'avango en me dounant
siuen de pas frasta uno broundo, uno
fueio. Quand sara aqui, tire! 1é vai éstre!

Encaro un saut... Gna! japo lou reinard en
fasent un bound espetaclous e toumbant
sus la Iébre que s’escagasso en bramant.
Boum! Moun cop de fusiéu restountis
coume un tron. Ai tira dins lou mouloun.
Sorte de la mato e vese lou reinard se
ventoula emé lou flanc dubert e la lebre
se tirasso sus li dos piauto de davans: a
lis esquino esclapado. Rambaie moun
lebras, i’espousse lis auriho, d'un cop
d’esclop acabe lou coulégo que me mos-
tro li dént, lou cargue sus I'espalo e
m’entorne au mas, leissant pér sou un
garrouias de néu e de sang. Li mestre
eron pancaro coucha quand arribere.
Demandas-ié s'es pas verai...

E ansin li jour, li semano, li mesado
s’escoulavon. E li ttms éron toujour que
mai marrit.

Chapitre XXXIV
La marrido

nouvello

L’einat, que de téms en téms anavo a
Carpentras pourta de trausaio o lis agneu
sus lou marcat. Li tenié au courrént di
nouvello de la Revoulucioun.

Es éu que i'aprengué a la veiado, l'arriba-
do en Avignon déu terrible Maignet
I’Auvergnas que demandavo, rén que péer
li Bouco d6u-Rose e la Vau Cluso, quinge
cent milo tésto d'aristd o de moudera! Per
douna uno ideio d'aquel ome, sufis de
dire qu’'es éu que fagué arresta lou
famous Jourdan Coupo-tésto per crime
de mouderacioun e lou Coupo-tésto agué
béu dire qu’éro séns-culoto e lou résto,
fugué bél e bén guihoutina a Paris sus la
denduncio déu loup de I'’Auvergno.

Es aquéu famous Maignet qu’istitue lou
Tribunau Revoulucionari d’Aurenjo que
devié juja sénso verbau ni jurado e fague
ansin coupa 332 testo dins mens de dous
mes, déu 1é de Messidor de I'An Il au 17
de Thermidor...

Ai las! dins uno talo tempésto ounte de
miserable coume aquéu Caliste poudien,
sus la simplo denduncio, faire arresta lou
plus juste dis ome e lou coucha souto lou
couteu de la guihoutino. Quant de bravi
gént devien-ti pas peri!

Un jour, I'einat revenguée de Carpentras
pale coume un gipas, mangeé rén a la
soupado e tout lou véspre tremoulé de la
febre.

- Mai de qu’as? ié fasié Jano-Mario sa
maire, siés pas ben?

L’einat respoundié pas. E sa maire repre-
nié:

- As bessai fa quauque marrit
rescontre?... T'aurien pres ti sou?... S'es
aco, digo-lou... Vai, plago d’argént noun
es mourtalo.

L’einat disié mai rén, mai téuti li cop que
viravo lis iue sus moussu Randoulet e
sus I'’Adelino, li tremoulun de la fébre lou
reprenien que plus fort.

Soun paire se ié boute, lou questioune,
piéi si fraire, piéi moussu Randoulet, si
sorre, li mourgueto, lis enfant. Degun n’en
pousqué tira un mot.

Jano-Mario, la maire, prengué lou bon
biais, lou mené se coucha, emé uno bono
tasso de bourracho bén caudeto que ié
fague e ié pourté au lié, uno escuso per
resta un moumen.

Aqui, dins soun chambroun barra, liuen
de touti, lou questiouné mai e lou droulas
parlé:

- Eh bén! Voulés que vous lou digue ma
maire? Sian touti perdu!

- De que me disas aqui? repepihes, moun
enfant!

Seguido lou mes que vén




E sport.

Lou jo
councours
d'lvoun Gaignebet

Peér gagna lou councours faudra respondre,
juste, a téuti li questioun, avans lou 20 d6u mes
d'abriéu sus uno carto poustalo mandado a:

“Prouveénco d’aro”
18 Carriero de Beyrouth - 13009 Marsiho.

Lou gagnant recaupra "Lou Carpan - Lou Sa-
quet déu Gnarro - La Fiero de Bello-Gardo"",
lou libre de Batisto Bonnet. Un libre de 160
pajo, fourmat 11 x 18, emé forgo fotd. Edicioun

CIEL d'Oc.

Questioun de Mars

Soun grand meirenau ero (1), marida emé (2).
Sa maire (3) s’ero maridado emé (4) qu'avié la
cargo d'(5) de Grando-Bretagno en Gréecgo.

Es nascu lou (6) & (7) en (8).

A barrula un pau d’en pertout dins I'Europo
mieterrano, parlavo espagnou, catalan, italian e
rouman.

Arribo en Avignoun en (9), apren lou prouven-
cau, rend vesito a Frederi Mistral pér la fésto
de (10). En 1867, estent dardena, counvido per
tres jour quant de persouno? (11).

Dins un oustalarié ounte se fai uno taulejado
emé (12) service diferent!

De téems en téems avié marrit caratére: en 1868
avié revira en anglés (13) lou noum d'un fa-
mous felibre (14), aquéu escalustra vou un
duéel. Un de sis ami (15) a idéio lou matin de li
counvida a faire riboto ensen, tout s’acabo dins
'amista. La mumo annado, publico soun prou-
mié recuei de pouésio (16). Fai lou viage a
Barcilouno emé tres ami (17-18-19).

En 1876 es elegi majourau a la cigalo (20).

En 1881 publico soun segound recuei de
pouésio (21). Defunto en (21), es ensepeli a
(22).

En 1917 Moussu (23) ié counsacro uno biou-
grafio.

Responso de Janvié

- 1) Sant-Roumié - 2) 8 d'avoust de1818

- 3) poumié - 4) sieis - 5) jardinié

- 6) Tarascoun - 7) Nioun - 8) Dupuy

- 9) F.Mistral - 10) Lou boui-abaisso

- 11) Desenat - 12) Tarascoun - 13) Veuillot
- 14) courreitour - 15) Li Margarideto

- 16) Lis entarro-chin - 17) Li Prouvencalo

- 18) Li Troubaire - 19) Arle - 20) 29-8.

La gagnanto déu cop passa es Anais Pignatel

“Panem et Circenses”

A passa téms, quauqueis eve-
nimen espourtiéu, counsidera
coumo incountournable (es-
cusarés aquéu mot barbare),
menavon soun trin de rambai
per pas dire de desbord. Pén-
si proumié, dous o tres cop
I'an quand si li apound la
Coupo, ei rescontre de baloun
entre 'O.M. e lou P.S.G.
Pamens aquéleis auvari menavon
pas bén luen e lou mounde s’acoun-
tentavon de quauquei bacéu e autrei
turtau leu éublida.

Si poudien tamben counta aqui lei
rescontre de sabi pas queto divisien
de destrit que viravon a-n-un afaire
de supremacio loucalo qu’apres lei
garrouio e lei turt, lei jougaire si re-
troubavon puei au café vesin per li
béure lou got de I'amista retrouba-
do.

Soun crési bén lei J.0. de Munich
qgue marqueron la fin d’aquélei char-
pinado senso autrei counsequénci
gu'un nas roumpu o encaro quau-
quei déent escupido pér sou. Lou ter-
rourisme e mai leis enjue pouliti ve-
nien de pouncheja dins I'esport.
Aves toutei vist lei repourtagi sus lei
rescontre déu G7 que I'6upousicien
entre lei tenént de la Moundialisa-
cien (pér faire breu) e aquélei que
soun contro, trasfourmeron lei car-
riero de Roumo, Seattle o encaro
Ni¢o, en de vertadié prat bataié. Se-
gur que sian toéutei councerni pér
aquelo 6upousicien que nostre biais
de viéure e subre-tout aquéu de
nostreis enfant n’en depend, mai
pensavian pas gu’aguelo derivo tou-
carié touto meno de recampamen
de mounde quento que n’en siegue
la resoun.

L'esport e, bén entendu ¢o que
n'éro lou simbéu mage, valént-a-dire
I'oulimpisme, escape pas a la réglo
e, es ansin, qu’'aves pouscu veire de
repourtagi que si li moustravon lei
candidat ei medaio retrancha au
dintre de fourtaresso vertadiero en-
ciéuclado per tres réng de fiéu de
ferre barbela e survihado peér de
poulicié o de sourdat en armo cou-

Erratum

Dins lou n° 162 d6éu mes de janvié,
dins I'entre-visto emé Carle Galtier
se sian enmescla dins si responso.
Fasen nostis escuso i persouno
pertoucado. A prepaus de M.-F.
Delavouet, a I'epoco que parlavian,
ero pas marida, mai au contro éro
Sully André-Peyre qu'éro marida
emé uno refugiado espagnolo.

mo se, dedins, éro amoulouna tout
I'or de Fort Knox !

Es luen lou téms qu’un vilagi oulim-
pic ero rén autre qu'un inmeénse
camp de tendo o tibaneu divers que
lou sanitari éro dei mai rusti, uno
meno de Jamboree que sarié esta
ourganisa per lou viéi Baden-Powell.
Sabi pas s'a I'ouro d’aro, lou Baroun
Peire de Coubertin, vesént aquéu
cirque aurié toujour envejo de revis-
coula aquel afaire bord que, desem-
puéi de luno, se parlo pus de partici-
pa amé coumo juge la glouriouso in-
certitudo de I'esport mai, en liogo
d’'aco, de se rampli lei pochi pas
soulamen de medaio e a-n-aquéu
jue soun pas que leis espourtiéu
que li participon.

Bord que se parlo de Salt Lake City,
vous rapelas, bessai, un article
gu’escriguéri, fa quauquei mes, sus
lou biais d’atribui lei J.0. a-n-aques-
to ciéuta. Vous countavi téutei lei
mau-versacien e autrei emboui que
permeteguéron de croumpa lou vote
d’unei membre déu C.l.O. (Coumita
Internaciounau Oulimpi). A I'epoco,
semblavo qu’ero simplamen per fai-
re la publicita d’aquelo estacien
d’esport d’ivér. S’agachas d’'un pau
mai prochi vostro televisien, veirés
que la toco proumiero se capitavo
bessai pas aco mai que I'essenciau
ero subre-tout de faire miés cou-
néisse ¢o qu’es la religien dei Mour-
mon, soun biais de viéure e patin
coufin... L'an jouga fin, aquel afaire,
que vous an presenta aquelo vilo
coumo uno meno de Paradis,
d’Eden retrouba, d’un mounde bén

civilisa e subre-tout bén... poulica
que la vidulenci li eisisto pas e que
lou pouligamisme li éro qu'aneidou-
ti... Bréu, de raive en pantai, vous
douno quasi I'envejo de si li afiha.
Peér iéu, que siéu pas nascu de la
darriero plueio, mi fa pensa a d'au-
trei biais de presenta souto un jour
idilen de mounde que si li escound
pér darrié de cauvo que va soun pas
tant qu'aco e que, de fes, s’acabon
per un chaple couleitiéu qu’es, se-
gur, lou camin lou mai direit pér qui-
ta lou Temple mai sénso I'assegu-
ranco de rescountra lou Souleu!
Sian aqui luen de moun doumaine
coustumié e sabi pus trop s’ai tou-
jour envejo de vous parla d’esport
que n’en siéu mai que mai a mi de-
manda s’aquel ideau gardo quau-
quei chanco de subreviéure a-n-
aquéu mounde que pudis I'argent
quento que n'en siegue I'éurigino, la
coulour o... I'6udour !
L’Emperaire Vespasian quand insti-
tué, dins la Roumo decadénto, soun
impost sus lei pissadou si pensavo
bessai pas quouro, pér se justifica,
digue “l'argént a pas ges d'éudour”,
gu’'aurié tant de disciple !
Anen, vous n’en fagués pas, d’'aqui
la fin dei jue de Salt Lake City, aurés
lou plasé de véire de jouine urous
de moustra sa bello medaio sus lou
pountin e mai de versa uno larmo
quouro se jougara I'inme de soun
pais e qu’'a la bigo, s’aubourara
soun drapéu.
“Panem et circenses” coumo disié
l'autre!

Jan Fourestié

Nouvello emissioun
espourtivo en lengo d’oc

Uno nouvello emissioun espourtivo di fraire Bucchieri fugué meso en pla-
¢o sus li radio : Radio Clapas (93,5 MHz) e radio lenga d’oc (www.radio-
lengadoc.com), téuti li dilun de 19 ouro 30 a 20 ouro 30 Difuson en diréit
en lengo d’'oc, de téuti li match de foutebal de Mount-Pelié despiei I'estade
de la Mosson, a I'ouro di rescontre. Prepauson tamben uno analiso coum-
pléto sus I'esport en generau e subre-tout lou foutebal e lou rugbi. Faran
tambeén lou poun sus I'esqui (JO de Salt-lake City), lou tennis,lis esport
mecanic e sus la chourmo de Mount-Pelié en panié-trauca, balo-man,

balo-voulado...

La jouino assouciacioun Borbolh de bala, es coumpausado d’uno chourmo
forco moutivado pér impausa la lengo dins lou quoutidian dis abitant de la

regioun.

Lou taus d’audiénci es en aumentacioun e toco un publi de téuti lis age e

de téuti li coundicioun soucialo.

Jeremie Bucchieri — Assouciacioun Borbolh de bala — Res. Rond Point
d’Assas — 25 rue Aristide Maillol — 34000 Montpellier.

PinNntur o

Jdan Brun

un jour li dessin de Jan

Brun, que si marino soun

diferéento d’aquéli de si

countampouran, bono-di

la tranquilita que s’en en -
auro. Chasco representa -
cioun de la mar o d’un

bateu es ligado a-n-un vi -
lage, en baiant uno lus e

uno luminouseta au paisa -
ge.

Jan Brun pinto despiéi un qua -
rantenau d’annado e espausavo

de tems en tems, quouro soun

mestié d'architeite i'en leissavo

lou tems. Despiei 1989 se coun -
sacro rén qu'a sa pinturo.

Fagué un mouloun d’aficho pér
la vilo de Marsiho o per de ma -
nifestacioun diverso di vilo de la
regioun.

Poudén trouba, aro, sis obro

dins de couleicioun particuliero

déu mounde entié e dins i mu -
seon di vilo déu sud-est d’en

ribo de mar.

Tricio Dupuy pér Prouvéncgo
d’aro — Jan, i'a adeja quauquis
annado que se couneissén e t'ai
toujour vist pinta la mar e bateu.
Poudén te baia vertadieramen
lou titre de pintre de marino?

bos. Lou passat es toujour pre-
sent, mai se fau vira devers
I'aveni e representa lou present.

Jan Brun — O, bessai, mai siéu
puléu un marinisto, pér-de-que
apounde toujour un paisage a la
representacioun di bateu.
M’agrado subre-tout de pinta
tout ¢o que floto.

P. A. — As representa la majo
part di port de Franco. Tu tam -
bén, as fa toun tour de Franco
per pinta li port sus plago?

J. B. — Ai pancaro acaba un tour
de Franco coumpléet. Me manco
la facado atlantico, valént-a-dire
de Bourdéus a Brest, mai au
contro, touto la partido nour-
mando: Le Havre, Rouen e la
Mieterrano soun adeja fa.

P. A. — Alor, de-que fau faire per
agué lou titre de pintre de mari -
no?

J. B. — Pénse que vos parla de
Pintre de la Marino. Es de pintre
agrada pér uno assouciacioun
que dato de I'epoco de Colbert.
Un pintre de la Marino represen-
to subre-tout de bastimen, dins
soun estat, dins de situacioun
ben determinado e fideu a la
realita.

P. A. — Coume te ven l'ispira -
cioun. Vas sus lou site o pintes
d'apres foto?

J. B. — I'a pas ges de reglo.
D’en proumié, I'impourtant es
d’ana sus lou site pér ben se
bagna de I'ambianco, de faire
de croucado, de veire d'image
que réston en memori, d’agué
de sensacioun. Es tambeén de
faire de foto de detai péer de
causo impourtanto que devon
estre messo dins I'image gene-
rau, piéi, es de tout coumpausa,
imagina autro causo que ¢o
qu'aves vist sus placo.

P. A. — Coume fau faire pér intra
dins aquelo assouciacioun?

J. B. — 1é siéu pas, mai fau agué
espausa mai d’'un cop dins lou
Saloun de la Marino a Paris,
que se tén touti li dous an au
Palais Chaillot, piéi poustula per
estre membre. Fau passa da-
vans uno jurado coumpausado
d’ancian marin, generalamen de
la Royale, emé d'autri pintre que
ié soun titulari. L’intrado es re-

stritivo. P. A. — Emé lou noum qu’as,

Jan Brun, devon souventi fes
faire referénci au Moussu Brun
de Marceu Pagnol. D’ounte siés
Ouriginari?

J. B. — Siéu pas de Lioun... ma
famiho vén déu Gard proche
Remoulin, despiéi lou siécle
XVlllen. Moun grand éro navi-
gatour sus I'André Lebon...

P. A. — Vénes de faire uno es -
pousicioun qu’avié pér téemo li
pont e li port. Pér li pont, n’'i'a
que soun béu, mai li port mou -
derne soun pas toujour forco ar -
tisti?

J. B. — Jamai de la vido! Li port
an uno amo, meme emé de
batéu d’'aro: li porto-countenaire,
li tanker, li remoucaire, li pilouti-
no... touti li batéu que fugueron
crea e subre-tout de batéu de

travai an uno estetico, coume lis . - L.
inmoble de vuei. Pénse qu’an puléu moun parre, bord que sieu
uno utilita dins I'architéituro di nascu procrje l port, carriero
pa X . Montolieu a Marsiho. Moun
port emé li porge : es vertadie- . . P
ramen lou siécle XXlen. Siéu un grand peirenau éro pescaire a

defensour d’aquéli meno de port I'Estaco, ma grand i'éro peis-

A souniero. Moun paire fasié I'ar-
€ noun pas toujour resta sus la tisto liri de music-hall e de cine
languisoun di vieii caréno de

P. A. — Es dounc éu que t'a baia
la passioun di bateu...
J.B — Beléu noun. Pénse qu'es

16

ma. Ero un artisto loucau,
Bréols. A treva, coume se disié
en vedeto americano, la sceno
de 1924 4 1962. Canté emé
toéuti lis estar de I'epoco, de la
regioun, noun soulamen a Mar-
siho, mai Nime, Touloun... Jou-
gué dins un quarantenau de
filme emé Pagnol, Fernadel, Jan
Gabin, Roubert Hossein, emé
de role mai o mens impourtant.
S’es arresta en 1962 que se
sentigué despassa a l'arribado
de la vago di "yé-yé".

P. A. — Sabe qu’as pas coumen -
¢a ta carriero pér la pinturo, péer-
de-que abandouna un bon

mestié pér faire l'artisto?

J. B. — Es un long camin... tout
pichot, adeja pintave. Pér ma

proumiero marino aviéu 8 a 9

an. Me souvéne qu’ero un crou-
saire di Dardanello de la guerro

de 14. L’aviéu representa dins

uno bello broufounié. Ero dins i

coulour verdo em' un ceu gris...

es un viei souveni. Ero uno

gouacho, mai 'ai perdudo.

Piei, ai segui d’estudi e en

meme téms seguissiéu li cous

au Counservatori de Musico per
aprendre de jouga de la troum-

peto. A la fin de mis estudi, ai

dubert un gabinet d’architeituro

ounte ai travai 16 an; dins lis an-
nado 78, vesent la debandado
doéu bastimen, me siéu trasfour-
ma en industriau pér fabrica de
biciéucleto e de ciclomoutour en
Africo. Pieéi en 88, davans

I'afroundramen déu marcat afri-
can e la casudo de la Muraio de
Berlin, ai chifra e ai tout remés
en causo qu’aviéu, en mai, agu
de malur dins la famiho; es la
pinturo que me sauve. Pouden

pas viéure soulamen emé li ta-

bléu, subre-tout a la debuto, alor
ai crea un pichot oustau d’edi-

cioun e ai coumenca vertadiera-
men de pinta. Es a-n-aquéu

moumen que téuti mis amour de

jouinesso me soun revengu en

tésto. Moun reire mestié d'archi-
téito me ser pér la coumpousi-
cioun de mi tableu.

P. A. — Lou pichot oustau d’edi -
cioun, de que fai ?

J. B. — D’en proumié proudusié
li reprouducioun de mi pinturo,
piei avén, emé moun fiéu, de
carto de vot persounalisado pér
lis entre-présso e li couleitivita.
Aro, i'a 800.000 visto de marsi-
ho e de prouvengo que fan lou
tour déu mounde. Piéi au través
dis espousicioun, li gént me de-
mandavon ounte poudien veire
li tabléu. Ai dounc dubert aquelo
galarié ounte sian, pér espausa
mis obro emé d’autris artisto
gue travaion emé iéu.

P. A. — Aquelo soucieta, ié
dison Colors of provence, es
pas bén prouvencau tout aco?
J. B. — Per la pichoto istori, lou
noum de Couleurs de Provence
ero adeja depausa per un fabri-
cant de pinturo en Avignoun.
D’un coustat falié éstre un pau
6uriginau, mai de tout biais, fau
pas escoundre que lou marcat
lou mai interessant per véndre
Prouvencgo, es subre-tout li pais
anglo-seissoun.

P. A. — En deforo d'uno espou -
sicioun dins ta galarié,de qu'as
coume proujet proche?

J. B. — Dins quauqui téms, i'aura
uno autro espousicioun de
brounze déu siécle XVlillen
gu’es uno couleicioun persouna-
lo, couplado emé d’eigarello sus
Prouvénco e Marsiho, e d’obro
de Silvio Bertin, especialisado
dins li flour e la vegetacioun.

P. A. — Aquelo galarié se trobo
sus la routo entre La valentino e
la mountado de Sant-Menet,
trobes-ti pas qu’'es un endré un
pau eicentra?

J.B — Es verai que touti li galarié
soun recampado a I'entour déu

Port Viei a Marsiho, mai aqui,
sian a 300 metre déu “Chateau
de ma mere”, sian i porto di colo
de Pagnol, pér Moussu Brun es
naturau, noun?... e dins lou re-
larg mancavo un pau d’'ativeta
artistico. Crese que falié sourti
di draio trevado e sian pamens
dins lou grand Marsiho, qu’es
pas soulamen la Place aux
Huiles e lou Cours Jean bal-
lard...

Tricio Dupuy

Colors of Provence — 58 Moun-
tado de sant-Menet — 13011
Marsiho — 04 91 36 40 41. Pou-
des agué uno ideio dou travai
de l'artisto sus lou site www.co-
lors-of-provence.com. La galarié
es duberto téuti li jour e lou tan-
tost a parti de 15 ouro.

Email: colors-of-provence@wa-
naddo.fr.

Journau publica
emélou councours
déu Counseu Regiounau
Prouvenco-Aup-Costo d'Azur

emai déu
Counséu Generau
di Bouco-déu-Rose

e tamben de
la coumuno de Marsiho




